
ILITSERSUUT 
 
Illoqarfiup ilaanut pilersaarut nunaminertat, illut nutaat, aqqusineeqqat 
aqquserngit assigisaasalu sumiiffimmi aalajangersimasumi qanoq atorneqar-
nissaannut, inissisimaffissaannut ilusissaannullu aalajangersakkanik aalajang-
ersaaviusarpoq. 

Illoqarfiup ilaanut pilersaarut marlunnut immikkoortortaligaasarpoq, tassalu 
nassuiaat illoqarfiullu ilaanut pilersaarummut aalajangersakkat. 

Nassuiaammi illoqarfiup ilaanut pilersaarutip siunertaa anguniagaalu illoqar-
fiup ilaanut pilersaarutip eqqaani pissutsit maanna atuuttut kii-salu illoqarfiup 
ilaanut pilersaarutip pilersaarutinut allanut qanoq sanilliunneqarnera  
naatsumik oqaluttuarineqartarput. 

Illoqarfiup ilaanut pilersaarummut aalajangersakkat atuuttussaatitaapput. As-
sitaliussat kiisalu oqaatsit uingasunik naqinnillit siunertaraat illoqarfiup 
ilaanut pilersaarummi aalajangersakkat nassuiarnnissaat ilusilerneqarnis-
saallu. 

Inatsisartut peqqussutaat nr. 6, 19. december 1986-imeersoq, Nunaminertat 
atorneqarnissaat pillugu Inatsisartullu peqqussutaanni nr. 1-imi, 18. juni 
1987-imeersukkut kiisalu Nunaminertat atorneqarnissaat pilersaarusiorneqar-
tarnerallu pillugu nalunaarut nr. 23, 18. november 1992-imeersukkut al-
lanngortinneqartoq naapertorlugu kommunalbestyrelse illoqarfiup ilaanut 
pilersaarusiornissamut pisussaaffeqarpoq: 

Kommunimut pilersaarutip piviusunngortinneqarnissaata isumannaarn-
eqarnissaa pisariaqaraangat. 

• 

Sanaartornissap annertuup, sanaartugassap nunaminertanillu atortus-
sanngortitsinissap aallartilinnginneranni. 

• 

Illoqarfiup ilaanut pilersaarusiortussaatitaanerup siunertaraa pilersaaru-
siornermi annertunerusumik ataqatigiissitsinissaq tamatumunngalu innut-
taasut akuutinneqarnissaat. 

Taamaammat illoqarfiup ilaanut pilersaarut sivikinnerpaamik sapaatip akun-
nerini arfinilinni tamanut saqqummiunneqassaaq. Tamatuma ki-ngorna piler-
saarutip inaarutaasumik akuersissutigineqannginnerani kommunalbestyrelsip 
akerliliissutit allannguutissatullu siunnersuutit naliliiffigissavai 

Illoqarfiup ilaanut pilersaarutip inatsisitigut sunniutissai illoqarfiup ilaanut 
pilersaarummi sukumiinerusumik allaaserineqarpoq. 

NASSUIAAT 

Illoqarfiup ilaanut pilersaarutip tunuliaqutaa 

Kommunalbestyrelsip 2001-imi illoqarfiup ilaanut pilersaarut 1C12-3, H. J. 
Rinksvej/Indaleeqqap Aqqutaata eqqaani qiterisaqarfik akuersissutigaa. Ta-
matumani siunertaavoq Nuup qeqqata pilersaarusiorlugu ingerlanneqartup 
aammalu tassunga sanilerisat ilaasa pilersaarusiornerata ingerlanneqartup 
imminnut assiigiissaartumik pilersaarusiornissaat. 

Tamatumali kingorna illumik allilerinissamut kissaateqartoqarpoq illoqarfiup 
ilaanut pilersaarummi nr. 1C12-3-mi aalajangersakkanut naleqqutsinngitsu-
mik. Tamanna pissutigalugu Kommunalbestyrelsip illoqarfiup ilaanut piler-
saarut 1C12-3, H. J. Rinksvej/Indaleeqqap Aqqutaata eqqaanut nutaamik pi-
lersaarusiortoqarnissaa aalajangerpaa. 

Illoqarfiup ilaanut pilersaarutip nutaap uuma imaasa amerlanersaat illoqarfiup 
ilaanut pilersaarummi atuuttumi nr. 1C12-3-miittut assigai. 

Illoqarfiup ilaanut pilersaarusiorfik 

Sumiiffik siornatigut pingaartumik inissianut qummut Naalakkap Qaqqaata 
tungaanut Sissiugatoqqallu tungaanut sanaartorfiuneruvoq. Ukiut ingerlaneri-
ni annertusiartortumik inissiat ilaanni pisiniarfinnik namminersortullu sulif-
fiutaannik sanaartorfiuvoq sumiiffillu illoqarfiup qiterisaqarfianut alliartorsi-
malluni. 

Killilersorneqarnera 

Sumiiffik H. J. Rinksvej Indaleeqqap Aqqutaalu kiisalu Gertrud Raskvej In-
daleeqqap Aqqutaata John Møllersvejillu akornanniittut aqquserngit marluk 
atuarlugit illuliorfigineqaqqaarput. Aqquserngit taakkua marluk sumiiffinnut 
assigiinngitsunut marlunnut atasuupput, illut nunallu pissusaasigut.  

H. J. Rinksvej sinerlugu sanaartukkat pingaartumik tassaapput illut ilaquta-
riinnut ataasiakkaanut inissiat. Indaleeqqap Aqqutaa atuarlugu sanaartukkat 
tassaapput Namminersornerullutik Oqartussaniit eriagisassatut toqqakkat na-
lissaqanngitsumik Nuutoqqap oqaluttuarisaanikkut pissusaa pissutigalugu. 

Nunap pissusaa nunataalu 

H. J. Rinksvejip avannaatungaa Naalakkap Qaqqaata sioraaniippoq, tamas-
sumalu nunataa avannamut qatsissiartortuulluni. Qaqqaq Sipisaq Kangiller-
miit Tasersuup qoorortanut ingerlasuuvoq, pissutsimigullu qiterisaqarfiup 
tungaanut pukkiliartortuulluni. Nunataq Naalakkap Qaqqaaniit Aqqaluk Plad-
sip tungaanut ingerlasuuvoq, H. J. Rinksvejillu kujataata ilaa ammut Nuuto-
qqap tungaanut ingerlasutut isikkoqarluni. 

Indaleeqqap Aqqutaa Nuutoqqap tungaanut sivingasumiippoq. Indaleeqqap 
Aqqutaani nunataq assigiinngiiaartuuvoq, nunatammi ilaa allanngortinneqar-
simannginnami. Illut ilaat aqquserngup ungataaniipput aqquserngullu sinaani-
innatik. 

Sanaartukkat 

Tamaani sanaartukkat assigiinngiiaarput, killiliussaqarfimmili sanaartukkanut 
tamaaniittunut assigiiaartuullutik. 

Taamaalilluni H. J. Rinksvejimi sanaartukkat ilisarnaatigaat illut ilaqutariin-
nut ataasiakkaanut ataatsimiit affarmut quleriilinnik illutallit, qiterisaqarfim-
mi sanaartukkanut takisuunut allaassutaallutik. Sumiiffimmi illut amerlanerit 
tassaapput sivingasunik qaliallit 50-ikkunneersut illunillu 25 gradinik sivin-
ganertalinnik 60-ikkunneersunik ilallit. Ukiut 20-t kingulliit ingerlaneranni 
iluatsilluartunik allilerinernik allanngortiterinernillu pisoqartuartarsimavoq, 
taamaalilluni sumiiffiup ilaa assigiinngiiaartuuvoq "tukattuullunilu". Sumiif-
fik taamaalilluni KNR-ip illutaanut angisuunut tunuatungaanilu illunut qul-
eriilinnut sumiiffiup pissusaaanut allanngorartitsisuuvoq. Ilaqutariinnut 
ataasiakkaanut illut qaqqamiittut illoqarfiup qeqqaniit isigalugit sumiiffiup 
pissusaanut kusanartumik isikkiveqartitsisutut misigititsipput. 

Indaleeqqap Aqqutaa atuarlugu sanaartukkat tassaapput ilaqutariinnut 
ataasiakkaanut illuliat ataatsimiit aappa avillugu portussusillit. Tamatumani 
illut igaat Indaleeqqap Aqqutaanut Nuutoqqamullu immikkukajaaq pis-
suseqarput, taamaalilluni illut akunneqartilerlugit pissusissaattullu kanger-
lummut Sissiugatoqqamullu isikkivimmik ammaneqalersillugit. Illut assigiin-
ngiiaartuupput tukingasunik 50-ikkunnersunik qaliallit kiisalu 60-70-
ikkunneersunik 25 gradinik sivingasunik qaliallit. 

Illut eqqissisimatitat eriagisassallu 

Aqquserngit H. J. Rinksvejip, Nikolaj Rosingip Aqqutaata Gertrud Rask-
vejillu akornanniippoq illu B-142, siornatigut napparsimmavittut atorneqar-

simasoq. Illu 1903-mi sanaajuvoq sanasullu naalagaannit P.A. Cortzenimit 
titartagaalluni. Illu eqqissisimatitaavoq. 

Illu siornatigut amerikamiut konsuleqarfigisimasaat B-2 Indaleeqqap Aqqu-
taata Gertrud Raskvejillu akornanniippoq 1941-milu sanaajulluni. Illu Nun-

atta Katersugaasivianit Allagaateqarfianillu eriagisassatut nalunaarsorsi-
mavoq. 

 

 

 

 

 

 

 

 

 

Illut allanngortiternerat 

Kommunimut pilersaarummut tapiliussaq nr. 9, Nuup illoqarfiani qiterisaqar-
fik naapertorlugu, atatillugu illup B-724 isaterneqarnissaa eqqarsaataavoq, 
Kuussuup P.H. Lundsteensvejillu aqqutaani ingerlaarnermi Nuup Kanger-
luanut isikkiviginnerunissaa illoqarfiullu qeqqaniit Nuutoqqamut ingerlavis-
sap pitsaanerulersinnissaa anguniarlugu. 

Angallanneq 

H. J. Rinksvej angallaffiusorujussuuvoq sumiiffiup illoqarfiullu qeqqata 
akornanni "aporaaffioqaluni". Aqqusinermi marlunnik annertuumik angallan-
nermi katersuuffeqarpoq, aappaa tassaavoq B-946, tamatumani pisiniarfim-

miit pisiniarfimmullu angallattoqangaatsiartarluni kiisalu bussinut unittar-
fimmut 20 meterinik ungasitsigisumi taamaalluni. Angallannermi katersuuf-
fiusartup aapparaa H. J. Rinksvejip kitaatatungaa, tassani pisiniarfeqangaat-
siarpoq soorlu nerisassaarniarfinnik, timersuutaarniarfinnik kiisalu isaruaar-
niarfimmik allanillu. 

Indaleeqqap Aqqutaani angallattoqartarnera annikinneruvoq, annertoqalunili. 
Angallannerup ilaa sumiffimmi pisiniarfinnukartarnermi pissuteqarpoq. 

Pisuinnaat 
Imaneq H. J. Rinksvejimut atasumiippoq, sumiiffillu pisuinnarnit a-
ngallaffiuvoq, kalaalimineerniarfiummi tungaanut Nuutoqqap eqqaaniittumut 
Ilinniarfissuullu tungaanut angallattoqangaatsiartarpoq. Taamatuttaaq Nuus-
suarminngaanniit illoqarfiup qeqqata tu-ngaanut pisuinnarnik angallattoqar-
tarpoq. Indaleeqqap Aqqutaaniit Nuutoqqamut kalaalimineerniarfiullu tun-
gaanut aqqusineeraqarpoq. 

H. J. Rinksvej sinerlugu sanaartorfik toqqaannartumik aqqusinerniit ap-
pakaaffissaqarpoq. 

Biilit uninngaartarfii 
Sumiiffimmi pisiniarfinnut suliffeqarfinnullu biilit aqquserngup sinaani san-
nerlutik ilaatigullu narlortumik inissillutik uuninngaartarput. 

Illoqarfiup ilaanut pilersaarutip imarisaa 

Sumiiffiup siunissami ineriartornissaa 

Illoqarfiup ilaanut pilersaarutip sumiiffia qiterisaqarfissatut atortussanngor-
tinneqassaaq inissianik, pisiniarfinnik kiisalu siunertanut sumiiffimmi illunut 
taakkualuunniit eqqaanni illuliorfissani avatangiisitigut akornusersuutaanngit-
sunik. 

Sumiiffik suli inissiaqarfittut illoqarfiup qeqqanut naleqqiullugu ilisarnaate-
qassaaq, tassaassallunilu pisiniarfiit suliffeqarfiillu inissiffissaat, illoqarfiup 
qeqqani inissinnissaminnut pisariaqartitsinngitsunut periarfissaqanngitsunul-
luunniit. Suliffeqarfiit sanaartornermut pilersaarusiornermi killiliussaqarfiit 
sinnerlugit alliartortut illoqarfiup qeqqanut inissinneqarnissaminnut qinnute-
qartariaqarput, tamatumani ineriartornissamut periarfissaqarnerusumut. 

Atorneqarfissaa 

Tamassuma atorluarneqarnissaa pillugu H. J. Rinksveji sinerlugu periarfissa-
tut qinigassat marluk suliarineqarput. Sanaartukkat pioreersut ilaneqarne-
rat/allilerneqarnerat periarfissaavoq. Periarfissap aappaa tassaavoq tamakkii-
sumik nutaanik sanaartorneq marlunnik imaluunniit pingasunik quleriilinnik 
sanaartornissamut atorluaanissamik periarfissiisoq. 

Illoqarfiup ilaanut pilersaarusiorfik sisamanngorlugu immikkoortukkuutaar-
neqassaaq, taakku tamarmik immikkut sanaartugartaasa portussussaat, sumiif-
fii illuliorfissallu ilusilersorneqarnerat assigiinngiiaartuupput.  

Illoqarfiup ilaa I, H. J. Rinksvej atuarlugu ingerlasup, Vandsøvejimiit Bør-
nehjemsvejip tungaanut inituvoq, KNR-imik tunuatungaanilu inissianik qule-
riip illutaqarnini ilisarnaatigaa.  

Illoqarfiup ilaa II, Børnehjemsvejimiit Naalakkap Qaqqaata tungaanoortup 
illut ataatsimiit aappaa avillugu portussusillit akuttusuut ilisarnaatigai. Tunua-
tungaani sanaartukkat pingaartumik 60-ikkunni 70-ikkunnilu sanaajupput, 
illut sivingasunik qaliallit qatsissumiittullu. 

Illoqarfiup ilaa III Naalakkap Qaqqaaniit Gertrud Raskvejip tu-
ngaanoortumi amerlanerusunik illunik typehuse-nik peqarpoq ataasiakkaati-
gut pisiniarfeqarluni. 

Sanaartukkat tamaani sanaartugaareersumiittullu ersittuupput aammalu illo-
qarfiup qeqqaniit qaqqamut isikkiveqarluni, taamaattumik Inspektørbakkeni-
mi sanaartukkat ersarilluartuupput. 

Illoqarfiup ilaa IV tassaavoq Indaleeqqap Aqqutaa. Sanaartukkat tamaaniit-
tut pingaartumik isui aqqusinermut sammisuupput. 

Indaleeqqap Aqqutaani sanaartukkat ilisarnaatigaat Nuup Kangerluanut isik-
kiveqarnertik. Illoqarfiup qeqqani imminnut qanittunik sannaartorfiusumut 
sanilliulluni sanaartukkat allaaqutigaat siamasissuunertik aammalu Nuuto-
qqap tungaanut oqaluttuarisaanermut tunngassutilinnik sanaartukkanut ikaar-
saariartuaarnermut takussutissaallutik. 

Sanaartukkat 

Sanaartukkat initussusaat  
Sanaartukkat nutaat sumiiffinni assigiinngitsuni sanaartukkanut allanut as-
sigiissaartuunissaat siunertarineqarpoq, taamaalilluni sumiiffinni, siunissaq 
ungasinnerusoq eqqarsaatigalugu pilersaarusiornikkut, illut sannaasa assigiis-
saartuunissaat qulakkeerneqassalluni, taamaaliornikkullu tamaani sanaartuk-
kat pilersaarusiugaanngitsumik tamani tamaani ataqatigiinngitsumik tukat-
tumillu isikkoqaqqunagit. Immikoortoortami tassani isikkup assigiissaar-
tuunissaa qulakkeerumallugu anguniarneqarpoq inuussutissarsiutinik inger-
lataqartunut allilerinissamut pilerinarsaanissaq. Tamatuma nassatarissavaa 
siunissaq ungasinnerusoq isigalugu H. J. Rinksvejip annertuumik allanngor-
titerlugu suliarineqarnissaanut pilersaarusiornissaq. Anguniarneqarpoq im-
mikkoortortap pisuinnarnut aqqutitut pilerinarsarnissaa, pisuinnaat aqqutaat 
pisiniarfiit igalaavi, H. J. Rinksvejip tungaanut sammisunik.  

Illoqarfiup ilaa I Sanaartoriikkat allilerneqassappata allilerineq aqqusernup 
tungaanoortuunani tunummut pissaaq, annerpaamillu qummut 1½-tut portus-
suseqassallutik, illut akornisa ammasuunerat pigiinnarumallugu. Illut al-
lanngorluinnarlugit sanaartortoqassappat nutaamik sanaat qummut 3-nik qul-
eriiusinnaapput. Tamatumunnga pissutaavoq illoqarfiup ilaani tamaani illo-
qarmat angisuunik inituunillu, sanaartukkanit allanit immikkoorutilinnik, 
soorlu KNR-i taassumalu tunuani illut quleriillit, taamaattumik nutaamik 
sanaartukkat portunerutinneqarsinnaapput sanaartukkanut allanut isikkumik-
kut ippinnaateqanngitsumik.  

Illoqarfiup ilaa II, Børnehjemsvejip Inspektørbakkenillu akornanni illut pio-
reersut aamma taamaallaat tunummut allineqarsinaapput annerpaamillu 
qummut 1½-mik. Illut allanngorluinnarlugit sanaartornermi qummut quleriit 
marluusinnaapput. 

Illoqarfiup ilaa III maannakkut tamaani illut portussusaat allangorani 1½-
iussooq Nuutoqqami sanaartukkanut ippinnaateqanngitsumik isikkoqarnissaa 
qulakkeerumallugu.  

Illoqarfiup ilaa IV aqqusineq sinerlugu aqqusernup portoqataanik illut 
sanaartukkat 1½-tut portussuseqarsinnaapput. Quleriillit Namminersornerul-
lutik Oqartussat illuutaat illuatungilissavai, kangerlummullu isikkivik pigiin-
narneqassaaq. 

Sanaartukkat inissisimanerat 
H. J. Rinksveji sinerlugu nutamik sanaartukkat Inspektørbakkenimi sanaar-
tukkat sammerngat malissavaat, tamaani illut amerlanerit qatsissuseq malil-
lugu sanaajupput. Allilerinerit pingaartumik pukkitsuniissapput, taamaalilluni 
sanaartukkanut tunuaniittunut ammaneq pigiinnarneqassalluni. 

Akerlianilli Indaleeqqap Aqqutaa atuarlugu sanaartukkat iigai aqqusinermut 
sammisuupput sammiviallu qatsisutsit akimorlugit. Tamaani nutaamik 
sanaartukkat aamma taamatut sanaartugaassapput. 

Sanaartukkat ilusaat 
Sanaartukkat pioereersut allilerneqarnerat imaluunniit nutaavinnik sanaar-
tornerni sumiiffinnut sanaartorfinnut sumiiffimmilu illuliortarnermi ileqqunut 
ataqatigiissutaat ilusilersorneqarnerannut atasuussaaq. Tamanna pissaaq 
sanaartukkat ilusiviisa qangatut sanaartugaasartutut sivingasunik por-
tusuunillu qalialernissaat imaluunniit atortunut qangatuunut ilusissaasa qanit-
tuunissaat, kiisalu sanaartukkani nutaani inini allerni inigisalluunniit quleriit 
aappaanni inuussutissarsiutinik pilersitsinissamut periarfissiinissaq. 

Illoqarfiup qeqqanut pilersaarut 
H. J. Rinksvejip kitaatungaa Indaleeqap Aqqutaatalu avannaatungaa tassaap-
put Imanermut atasut. Illoqarfiup qeqqanut pilersaarummi Imaneq illoqarfiup 
qiterisaviatut eqqarsaataavoq, tamatumani anguniarneqarluni niuertarfeqarneq 
illoqarfiullu ilisarnaatigisaata, aqquserngit illoqarfiullu iluani inuunerup ersa-
rinnerulersinneqarnissaa. Imaneq illoqarfimmi pisuinnaat aqqutaasa kater-
suuffigissavaat, aammalu H. J. Rinksvejip, Nuutoqqap seminariallu eqqaata 
illoqarfiup qeqqani ataatsimut  atassutigalugu. Peqatigitillugu Nuup qeqqani 
eqiterinissaq kissataavoq taamaalilluni Namminersornerullutik Oqartussat 
sioraanni soqannginnersaq aamma eqitersinnaaniassammat.  

Utoqqaat Illuat 
Utoqqaat Illuata tungaanut nunaminertami nunagissakkami utoqqaat ineqarfi-
inik arlalinnik qaliaqanngitsunik peqarpoq. Namminersornerullutik Oqartus-
sat pilersaarusiornermut allaffeqarfiata nalunaarusiami "Nuuk, illut illoqar-
fiullu immikkoortui eriagisassat"-ni Inspetørbakkenip kitaatungaa, illut ilut-

simikkut immikkooruteqarnerat pissutigalugu ammalu illoqarfimmi 
sanaariaaseq isigalugu, eriagisassatut ineriartoteqqitassatullu toqqagaaraa.  

Illoqarfiup ilaanut pilersaarutip Utoqqaat Illuata illutaata iigaa H. J. Rinks-
vejimut sammisunngorlugu nutaamik ilassutitalerlugu "inaar-neqarnissaa" 
periarfissippaa. 

Angallannermut pissutsit 

H. J. Rinksveji allanngortinneqassaaq marlunnillu ingerlaarfilerneqassalluni, 
tamatumani Aqqusinersuup kangiatungaata ilaa angallaffittut pingaarnertut 
immikkoortinneqarluni, tassami Qinngutta Nuussuullu tungaanut pingaarner-
tut aqqusiniummat. Siunnersuutigineqarpoq aqquserngup qeqqani portuner-
saliortoqassasoq. Aqquserngup qeqqi sangoriartarfittut atorneqassapput, por-
tunersaliallu pisuinnarnut ikaarniartunut pitsanngoriaataassapput. Aqqusineq 
Aqqusinersuup kitaatungaaniittoq angallaffittut pingaannginnerusutut immik-
koortinneqassaaq, tassanimi angallanneq annikinnerummat. 

Biilit uninngasarfii 
Illoqarfiup ilaanut pilersaarummi sanaartukkat akornanni biilinut u-
ninngasarfinnik pilersitsinissaq periarfissinneqassaaq. 

Indaleeqqap Aqqutaata kimmut tungaani biilinut uningasarfissat aqquserngup 
sinaaniittussatut aalajangersaaffigineqassapput imaluunniit sanaartukkat 
akorngini ataasiakkaani. 

Nunaminertat sanaartorfigeqqusaanngitsut 

Nunaminertat sanaartorfigeqqusaanngitsut sanaartorfinnut atasut sanaartorfi-
gineqassanngillat sumiiffimmut atasunut ammanerunissaq isikkiviginnerunis-
sarlu qulakkeerniarlugit. Illoqarfiup ilaanut pilersaarummi nunaminertat 
sanaartorfigeqqusaanngitsut uninngatitsivittut atorneqannginnissaat erseqqis-
saatigineqarpoq. 

Nunaminertat sukisaarsartarfiit 
Nunaminertami annikitsumi B-724-p avannaatungaani Kuussuup naanerani 
ikaartarfiup eqqannguani siunissami qaqisarfeerannguamik isikkiviusin-
naasumik pilersitsinissaq periarfissaqassaaq. 

Utoqqaat illuannut nunaminertaq atasoq Ilinniarfissuullu tungaanut aqqusi-
neeraq Aqqaluk Pladsimut atatillugu kiisalu Imanermiit ingerlaarfik ilanngul-
lugu nunaminertatut sukisaarsartarfiusinnaapput. 

 

Pilersaarutinut allanut sanilliunnera 

Kommunimut pilersaarut Nuuk 1993-2005 

Illoqarfiup ilaanut pilersaarummut Siunnersuut 1C12-4, Illoqarfiup Qeqqa H. 
J. Rinksvej/Indaleeqqap Aqqutaa, Kommunimut pilersaarutip Ilassutaanut nr. 

Juni 2004 Nuup Kommunea 10 



Nassuiaat 
Illoqarfiup ilaanut pilersaarut 1C12-4, H. J. Rinksvej/Indaleeqqap Aqqutaata eqqaani illoqarfiup qeqqa 

 

9-mut, Nuup qeqqanut ilaatinneqarpoq, illoqarfiullu ilaanut pilersaarut Illo-
qarfiup Qeqqanut siunertanut atortussanngortitaavoq. 

Illoqarfiup ilaanut pilersarutip atorunnaarsinneqarnera 

Illoqarfiup ilaanut pilersaarutip matuma inaarutaasumik akuersis-
sutigineqarneratigut Illoqarfiup ilaanut pilersaarut nr. 1C12-3 atorunnaarsin-
neqassaaq. 

Avatangiisinut tunngasut 

Illoqarfiup ilaanut pilersaarusiorfiup iluani suliffeqarfinnik, inissiaqarfinnut 
tamassuma qanitaaniittunik pilersaarusiorfiulluunniit iluaniittunik, avatangii-
sitigut annertuumik akornutaalersinnaasunik pilersitsisoqarsinnaangilaq. 

Teknikkikkut pilersuineq  

Kiassarneq: 
Immikkoortortaq aalajangersimasumik innaallagissamik kiassagaassaaq. 
 
Innaallagiaq: 
Immikkoortortaq pisortatigoortumik innaallagissamik pilersugaassaaq. 
 
Imeq:  
Immikkoortortaq pisortatigoortumik imermik pilersugaassaaq. 

Imikoorut: 
Immikkoortortaq kuuffissuarnut kommunimit pigineqartunut attaviler-
neqassaaq. 
 
Eqqaaveqarneq: 
Immikkoortortaq Nuup Kommmueata eqqaavilerinermut aaqqissuussaanut 
malittarisassat sukulluunniit atuuttut naapertorlugit ilaassaaq. 
 
Kuuffissuit: 
Imeq, innaallagiaq, kuuffissuit ledningillu nunap ataatigoortinneqassapput. 

Illoqarfiup ilaanut pilersaarutip sunniutissai 

Illoqarfiup ilaanut pilersaarutip siunissami immikkoortortap ineriartortinnis-
saa aalajangersaavigaa. Taamaammat taamaallaat allannguisoqartillugu piler-
saarutip aalajangersagartai atuutilersussaapput. Maannamut inatsisinik 
uniuinngitsumik atorneqartut qangatut ingerlaannassapput - aamma allanik 
piginnittoqaleraluarpalluunniit. 

Inaarutaasumik inatsisitigut atuuffii 

Illoqarfiup ilaanut pilersaarut Kommunalbestyrelsimit inaarutaasumik akuer-
sissutigineqarpat tamanullu saqqummiunneqareerluni, nunami-nertat, illut 
sanaartukkallu, illoqarfiup ilaanut pilersaarummut ilaatinneqartut illoqarfiup 
ilaanut pilersaarummi aalajangersakkanut naapertuuttunngorlugit taamaallaat 
atorneqarsinnaallutillu sanaartorfigineqarsinnaapput. 

Inaarutaasumik inatsisitigut sunniutit 

Illoqarfiup ilaanut pilersaarummut siunnersuut kommunalbestyrelsimit akuer-
sissutigineqarpat tamanullu saqqummiunneqareerpat, nunaminertat, illut ator-
tulersuutillu illoqarfiup ilaanut pilersaarummut ilaatinneqartut illoqarfiup 
ilaanut pilersaarutip imaanut uniuisuunngitsut taamaallaat atorneqassapput 
sanaartorneqarlutillu. 

Pisulli ilaanni uniuinernut annikitsunut immikkut akuersissuteqartoqarsin-
naavoq. Uniuinerit annertuut piumasaqaatitaraat illoqarfiup ilaanut pilersaa-
rummik nutaamik suliaqartoqarnissaa. 

Illoqarfiup ilaanut pilersaarut namminermi ima kinguneqartussaanngilaq, 
sanaartukkat atortulersuutillu pilersaarummi ilaatinneqartut pi-
lersinneqarnissaat. 

Maannamut inatsisitigut unioqqutitsinerunngitsumik nunaminertanik, sanaar-
tukkanik atortulersuutinillu atuineq maannamutut nangiinnar-neqarsinnaavoq. 

Tamatuma ilaatigut kingunerissavaa, inatsisinik unioqqutitsinerunngitsumik 
nunaminertanik, sanaartukkanik atortulersuutinillu atuineq nangiinnarn-
eqarsinnaasoq, akerlianilli soorlu sanaartukkanik allanngorlugit atuineq nu-
taanilluunnit sanaartorneq illoqarfiup ilaanut pilersaarummut sanioqqutitsin-
nginnissaat. 

Piffissaq oqalliffiusoq akuersissutigineqarneralu 

Illoqarfiup ilaanut pilersaarut 1C12-4, Qiterisaqarfik H. J. Rinks-
vej/Indaleeqqap Aqqutaata, tamanut tusarniaassutigineqarpoq piffissami 28. 
maj-imiit 23. juli 2003-p tungaanut. 
 
Piffissami tusarniaaffiusumi B-1890-imi piginnittumit, H. J. Rinksvej 7, nu-
naminertamik atugassinneqarnissamik akerliliissut/qinnuteqaat ataaseq pis-
sarsiarineqarpoq, illoqarfiup ilaanut pilersaarummut naapertuutinngitsoq. 
Qinnuteqaatigineqartoq sanilerisanut tusarniaassutigineqarpoq, tassungalu 
tunngatillugu akerliliissutinik pissarsisoqanngilaq. 
 
Kommunalbestyrelsip illoqarfiup ilaanut pilersaarut ulloq 1. marts 2004-mi 
oqaluuseraa akueralugulu imaattunik allannguuteqartillugu: 

o Sanaartorfissaq B-1890, H. J. Rinksvej 7, annertusineqassaaq, 
taamaasilluni annerpaamik 250m2 1½-inik qu-leriilimmik sana-
soqarsinnaasunngorlugu. 

 
Tamatuma saniatigut oqaasertaritinneqartut annikitsut allannguuteqartin-
neqarput. 

AALAJANGERSAKKAT 
Kommunalbestyrelsip matumuuna aalajangersakkat makku aalaja-ngersarpai, 
nunaminertanik atuineq pilersaarusiornerlu pillugit Inatsisartut peqqussutaat 
nr. 6, 19. december 1986-imeersoq naapertorlugu allanngortinneqartoq 
Inatsisartut peqqussutaanni nr. 1-imi, 18. juni 1987-imeersumi aammalu 
nunaminertanik atuineq pilersaarusiornerlu pillugit Nalunaarummi kingusin-
nerusukkut allannguutitalimmi. 

§ 1  Illoqarfiup ilaanut pilersaarutip siunertaa 

1.1 Illoqarfiup ilaanut pilersaarutip siunertaraa: 
- siunissami qitiusoqarfissami sanaartornermut ineriartornermullu periar-

fissanik aalajangersaanissaq, taamaalilluni illoqarfiup qeqqani qiteri-
saqarfiup inissiaqarfiillu pitsaasumik imminnut aqquserneqarnissaat; 

- qinigassanik marlunnik periarfissiisoqarnissaa, illuni pioreersuni 
ilasinernik/allilerinernik imaluunniit atorluaanissaq pillugu sanaartukkat 
nutaat marlunnik quleriilinngornissaannut periarfissiinissaq. 

- H. J. Rinksvejimi Indaleeqqap Aqqutaanilu illut iigaasa assigiiaartumik 
sanaartorfigineqarnissaannut tunngaviliinissaq; 

- sumiiffimmi isikkiviit taamaatiinnarnissaat atorluarneqarnissaallu; 
- H. J. Rinksvejimi Indaleeqqap Aqqutaanilu illut ilisarnaataasa ammasut 

isikkivisissullu qulakkeerneqarnissaat; 
- sumiiffimmi angallaviit biilinullu uninngaartarfiit pitsaasut qulakkeer-

neqarnissaat. 
- H. J. Rinksvejimi Indaleeqqap Aqqutaanilu illuliat pisiniarfiit igalaaler-

lugit assigisaannillu uummaarissunngortinneqarnissaat. 
 
§ 2  Illoqarfiup ilaanut pilersaarutip sumiiffia immikkoortulersornera-

lu 

2.1 Illoqarfiup ilaanut pilersaarutip sumiiffia nunap assitaliussaq nr. 1-
imiippoq. 

2.2 Illoqarfiup ilaanut pilersaarutip sumiiffia sisamanut immikoortitigaa-
voq: I, II, III aamma IV assitaliussamilu nr. 1-imiippoq. 

 
§ 3  Atorneqarfissaa 

3.1 Immikkoortortaq illoqarfiup qeqqani siunertanut atortussanngortinne-
qassaaq inissianut, pisiniarfinnut kiisalu inuussutissarsiorfinnut annikin-
nerusunut, illoqarfiup qeqqani tamassumalu eqqaani inissianut avatan-
giisitigut akornutaasinnaanngitsunut. 

3.2 Sanaartornerni nutaani ini alleq inissiaqarfittut suliarineqarsinnaanngi-
laq. 

 
§ 4  Aqquserngit aqqusineeqqallu 

 Aqquserngit 
4.1 Sumiiffimmi sanaartorfinnut aqquserngit Indaleeqqap Aqqutaatigoor-

tuupput. Illut ataasiakkaat eqqarsaatigalugit Gertrud Raskvejimiit, In-

spektørbakkenimiit imaluunniit Rasmuuseeqqap Aqqutaaniit aqquteqar-
tinneqarput. 
 

 Aqqusineeqqat 
4.2 Illoqarfiup ilaanut pilersaarutip sumiiffiani aqqusineeqqat assitaliussami 

1-imi takuneqarsinnaasutut ukua aqqusaassavai: 
 a – a: Kunuutip Aqqutaa 
 b – b: Nikolaj Rosingip Aqqutaa 
 c – c: Nuutoqqap tungaanut aqqusineeraq 
 d - d: Naalakkap Qaqqaata tungaanut aqqusineeraq 
 
 Biilit uninngasarfii 
4.3 Biilit uninngasarfii H. J. Rinksvejip avannaatungaa atuarlugu  Indaleeq-

qap Aqqutaatalu kitaatungaa atuarlugu assitaliussaq 1  aamma 2-
mi pissutsit assigalugit pilersinneqassapput. 

 
§ 5  Sanaartukkat initussusaat inissisimaffiilu 

 Ataatsimoortumik aalajangersakkat 
 
5.1 Nutaamik sanaartukkat sanaartorfissiat nunap assingani ilan-

ngunneqartuni nr. 1 aamma 2-p takutinneqartut iluini taamaallaat 
pisinnaavoq. 

 
5.2 Allilerinerit, allanngortiterinerit imaluunniit nutaanik sanaartukkat 

ilanngussaq 3 naapertorlugu pissapput. 
 
5.3 Illoqarfiup ilaanut pilersaarusiorfimmi sanaartoriikkanut allilerinerit 

pissappata annerpaamik qummut 1½-tut portugissapput. 
 
5.4 Quit assigisaallu illunut ataasiakkaanut atatillugit sananeqassapput illu-

taviatalu ilusaanut tulluarsagaassallutik. Immikkut pisoqartillugu taa-
maallaat quinik immikkoortunik sanasoqarsinnaanera Kommunalbesty-
relsip akuerisinnaavaa. 
 

5.5 Qaliat quassuttuuisa portussusaat 0,25 meterit qaangersimassanngilaat. 
 

5.6 H. J. Rinksveji Indaleeqqallu Aqqutaa nunap portoqataaniittutut aala-
jangersagaapput, illoqarfiullu ilaanut pilersaarusiorfimmi illut sanaar-
tukkat portussusaat tamaanngaanniit uuttorneqartarpoq. 
 
Immikkut pisiaqartitsisoqartillugu kommunalbestyrelsip nunap uuttor-
taaviusup portussusissaa allatut aalajangersaavigisinnaavaa. 
 

5.7 Toqqaviit sapinngisamik portussusaat pisariaqanngitsumik portuneru-
tinneqassanngillat, toqqaviullu pukkinnersaa 0,5 meterinik nunamit 
qummut portunerussanngilaq. 
 

5.8 Naqqup ataannik toqqorsivissanik pilersitsisoqarsinnaavoq. 

5.9 Sanaartorfissat ataasiakkaat iluini annikitsumik qaartiterinissat naatsor-
suutigisariaqassapput, taamaaliornikkut sanaartukkat imminnut inissi-
simarngat isikkivinnut il.il. akornusersuutinnginniassammata. 
 

5.10 Illoqarfiup ilaata immikkoortortaani I, II, III aamma IVmi containerinik 
inissiisoqarsinnaanngilaq. Containerilli eqqaaviit inissinneqarsinnaap-
put Nuup Kommunea isumaqatiissuteqarfigalugu. 

 
5.11 Allilerinermi sanaartoriaaseq atorneqartoq ataqqineqassaaq. 
 
 Immikkoortortaq I Vandsøvejip Børnehjemsvejillu akornat 
 Sanaartoriikkanik allilerinerit 
 Allilerinerit illulioriaatsit pioreersut ataqqissavaat. 
 (nunap assinga nr. 1) 

 
5.12 Nunaminertaq sanaartorfiusoq quit ilanngunnagit 120 m2 -inik anneru-

tinneqassanngilaq. 
 

5.13 Sanaartugaq taamaallaat 1½-inik portussuseqassaaq. 
 
 Nutaanik sanaartornerit 

(nunap assinga nr.2) 
 

5.14 Nutaanik sanaartornermi illumilluunniit tamakkiisumik nutaavimmik 
sananermi nunaminertaq sanaartorfiusoq 158m 2-it sinnerlugu angissu-
seqassanngilaq. 
 

5.15 Nutaanik sanaartornermi sanaartukkat quleriit 2-3-ussapput sanaartor-
fissiani nunap assingani nr. 2-mi takutinneqartuni.  

 
5.16 Nutaanik sanaartornermi sanaartukkat illuussapput immikkullarissut 

taakkulu aqquserngup portussusaaniit illup qaavanut uuttorlugu 13m 
qaanngersimassanngilaat. 

 
 Immikkoortortaq II Børnehjemsvejip Inspektørvejillu akornat 
 Sanaartoriikkanik allilerinerit  

(nunap assinga nr. 1) 
 

5.17 Nunaminertaq sanaartorfiusoq quit ilanngunnagit 120 m2 -inik anneru-
tinneqassanngilaq. 

 
5.18 Sanaartugaq taamaallaat 1½-inik portussuseqassaaq. 
 
5.19 Allilerinerit illulioriaatsit pioreersut ataqqissavaat. 
 
 Nutaanik sanaartornerit 

(nunap assinga nr. 2) 

5.20 Nutaanik sanaartornermi illumilluunniit tamakkiisumik nutaavimmik 
sananermi nunaminertaq sanaartorfiusoq 144m2-it sinnerlugu anneru-
tinneqassanngilaq sanaartugarlu nunap assitaliussami 2-mi sanaartorfis-
sani takutinneqartuni marlunnik quleriiussaaq. 
 

5.21 Nutaanik sanaartornermi sanaartukkat illuussapput immikkuullarissut 
taakkulu 9 m qaanngersimassanngilaat. 

 
 Immikkoortortaq III Inspektørbakkenip Gertrud Rasks vejillu akor-

nat 
 

5.22 Nunaminertaq sanaartorfiusoq quit ilanngunnagit 120 m2 -inik anneru-
tinneqassanngilaq. 
 

5.23 Allilerinerit illuliaareersunik talilerinikkut pissapput nunap assingini nr. 
1 amma 2-milu takutinneqartutuut aamma illulioriaatsit pioreersut ataq-
qineqassapput. 
 

5.24 Sanaartugaq taamaallaat qummut 1½-inik portussuseqassaaq 
 
 Sumiiffik IV Indaleeqqap Aqqutaa 

 
5.25 Toqqavik sanaartorfiusoq quit ilanngunnagit 120 m2 -inik annerutinne-

qassanngilaq. 
 

5.26 Nunap assingani nr. 1-imi 2-milu sanaartorfissiat immikkut ilisarnaa-
sikkat iluini nunaminertaq sanaartorfik 250 m2 –it sinnerlugit angissu-
seqassanngilaq. 
 

5.27 Allilerinerit illuliaareersunik tallilerinikkut pissapput nunap assingini 
nr. 1 amma 2-milu takutinneqartutuut aamma illulioriaatsit pioreersut 
ataqqineqassapput. 
 

5.28 Sanaartugaq taamaallaat qummut 1½-inik portussuseqassaaq. Sanaar-
torfimmi ajornanngippat sanaartukkap marlunnik quleriiunissaa Kom-
munalbestyrelsip akuerisinnaavaa. 

 
§ 6 Sanaartorfiup silataata isikkua 

6.1 Illunut ungataaniittunut assigiissaarinissaq anguniarlugu sumiiffimmi 
sanaartornerit qisunnik iigalersorneqassapput. 
 

6.2 Illut qaliaat qernertunik pappiliarsualersorneqassapput. 
 

6.3 Illunik pioreersunik allilerinermi tamatigut illut qaliaat illuatungeriissil-
lugit 20º -30º aamma 45º – 50º -inik sivingatigisunik ilusilerlugit sana-
neqassapput. 
 

6.4 Nutaanik sanaartornerni, tassa allanngortitererujussuarnerni qaliap uin-
ganera 15º –nngortinneqarsinnaavoq. Aamma Kommunalbestyrelsip pi-

lersaarummik tunngavilersorluakkamik naliliinermigut illut qaliaat al-
laanerusut akuersissutigisinnaavai, illu sumiiffimmi illulioriaasitoqqat 
pissusaannut assinguppat. 
 

6.5 Nutaanik sanaartornermi illup iigaata affaa igalaalerneqassaaq. 
 

6.6 Illuliaq kalaallit qalipaasersueriaasaannik qalipaaserneqassaaq. 
 

6.7 Illup toqqaviata ilaa nunamiit 0,5 meterinik portunerusoq isikkumigut 
illup iigaatut nalilerneqassaaq  
 

6.8 0,5 m x 0,5 m annerusunik allagertalersuineq ussassaarutilersuinerlu 
kommunalbestyrelsip pisuni ataasiakkaani tamani akuersissuteqarnera-
tigut pisinnaavoq. 
 

6.9 B-1553, B796 aamma B-142 isateqqusaanngillat allanngortiterneqaqqu-
saanatillu Kommunalbestyrelse taamaaliornissamut akuersinngippat. 

 
§ 7  Nunaminertat sanaartorfiunngitsut 

7.1 Indaleeqqap Aqqutaani nunaminertaq immikkut ilisarnaasigaq nunami-
nertatut soqannginnersatut ataatsimoorussatut atorneqartussanngorlugu 
immikkoortitaavoq. 
 

7.2 Sanaartorfissat avataanni sanaartortoqaqqusaanngilaq. 
 

7.3 Soqannginersat toqqorsivittut atorneqassanngillat. 
 

7.4 Illumik piginnittup illumi eqqaatalu saligaatsuunissaa pisussaaffigaa. 
 
§ 8  Nunatap iluarsartuunnera 

8.1 Sanaartornerup nalaani nunatap iluarsartuunneqarnerani sapin-ngisamik 
nunaminertaq allanngutsaaliorneqassaaq. 
 

8.2 Nunatap iluarsartuunneqareernerani, nuna sanaartorfiunngitsoq aamma 
iluarsaanneqassaaq, qaartiterinermilu seqummakut piiarneqarlutik. 

 
§ 9 Teknikkikkut atortulersuutit 

9.1 Nunaminertamik atortussanngortitsinermi sanaartorfigissaanermut aki-
liisoqassaaq. Sanaartorfigissaanermut ilaapput sumiiffimmut innaalla-
gissamik, imermik, kuuffinnik, aqqusinernik biilinullu uninngatitsi-
vinnik pilersitsineq. 

 
9.2 Sanaartukkat nutaat tamarmik imermut kuuffissuarnullu atassuserne-

qassapput. 
 
9.3 Nunap qaani imeq kuuffinnut kuutsinneqassanngilaq, tamanulli atortu-

nut kussinernut kuutsinneqassalluni, taamaaliornikkut illunut eqqaamio-
risanut akornusersuutaassanngimmat. 

9.4 Teknikkikkut pilersuineq, soorlu kuuffinnik, innaallagissamik imermil-

lu pilersuineq nunap iluatigoortumik pissaaq. 
 
9.5 Sanaartukkat aalajangersimasumik innaallagissamut kiassarnermullu 

attavilerneqassapput. 
 
9.6 Parabolantennit illunut ivertinneqassanngillat. 
 
§ 10 Illoqarfiup ilaanut pilersaarutit atortussaajunnaarsinneqarnerat 

10.1 Illoqarfiup ilaanut pilersaarutip nr. 1C12-4-p, H. J. Rinkvej/ 
Indaleeqqap Aqqutaa, Illoqarfiup qeqqa, akuersissutigineqarluni tama-
nut saqqummiunneqarnerani, illoqarfiup ilaanut pilersaarut 29. oktober 
2001 akuersissutigineqartoq illoqarfiup ilaanut pilersaarut nr. 1C12-3 
Illoqarfiup qeqqa H. J. Rinksvej/Indaleeqqap Aqqutaa atorunnaarsinne-
qarpoq. 

Kommunimut pilersaarummut tapiliussami nunaminertat, illut sanaartukkat nu-

taat, aqqusineeqqat, aqquserngit il.il. sumiiffimmi aalajangersimasumi qanoq 

isikkoqartinneqarnissaat, atorneqarnissaat, inissisimatinneqarnissaat ilusilersor-

neqarnissaallu aalajangersarneqartarput. 

Kommunimut pilersaarummut tapiliussaq nassuiaatitaqarpoq aalajangersagar-

taqarlunilu. 

Nassuiaammi naatsumik kommunimut pilersaarummut tapiliussap siunertaa a-

nguniagaalu, pissutsit immikkoortup iluani eqqaanilu pioreersut, oqaatigineqar-

put, kiisalu kommunimut pilersaarummut tapiliussap pilersaarusiornernut allanut 

qanoq inissisimanera. 

Kommunimut pilersaarummut tapiliussami aalajangersakkat ataatsimut aamma 

ataasiakkaanut agguataagaapput. aalajangersakkat tamarmik pituttorsimasuupput, 

aalajangersakkaniilli ataasiakkaanit immikkut ittumik akuersissuteqartoqar-

sinnaavoq. 

Inatsisartut pilersaarusiorneq aamma nunaminertanik atuineq pillugit peqqussu-

taat nr. 11, 5. december 2008-meersoq aamma nalunaarut nr. 7, 26. februar 2009-

meersoq malillugit Kommunalbestyrelse pisussaavoq kommunimut pilersaa-

rummut tapiliussamik suliaqarnissaminut: 

• Kommunimut pilersaarutip piviusunngortinnissaata qulakkeernissaa pisaria-

qartillugu. 

• Annertunerusumik sanaartulinnginnermi, suliaqalinnginnermi imaluunniit nu-

naminertanik atugassiilinnginnermi. 

Pilersaarusiortussaatitaanerup siunertarivaa pilersaarusiornerup ataqatigiinneru-

nissaa aamma innuttaasunik tamatumani peqataatitsinissaq.  

Kommunimut pilersaarumut tapiliussaq taamaattumik tamanut saqqummiun-

neqartussaavoq innuttaasut allallu pilersaarut pillugu tusarniaanermi akissuteqar-

sinnaanerat akerliliissuteqarsinnaanerallu periarfissikkumallugit. Tamatuma ki-

ngorna Kommunalbestyrelsimit akerliliissutit allannguutissatullu siunnersuutit 

naliliiffigineqassapput pilersaarutip inaarutaasumik akuersissutigineqanngin-

nerani. 

Kommunimut pilersaarummut tapiliussap inatsisai kommunimut pilersaarummut 

tapiliussami erseqqinnerusumik oqaatigineqarput. 

NASSUIAAT 

Tunuliaqutaa  
1. januaari 2001-imi Kommunalbestyrelsimit 

Qiterisaqarfik Nuuk pillugu pilersaarut akuer-

sissutigineqarpoq, pilersaarummi siunissami 

Nuup ineriartortinneqarnissaani Imaneq atuar-

lugu Namminersorlutik Oqartussaqarfimmiit 

Nuukullammi Jagtvejip tungaanut aqqusineq 

atuarlugu aalajangersaasuuvoq. Figur 1 ta-

kuuk. 

Tamatuma kingorna, 2006-imi oktobarimi, 

illoqarfiup ilaanut pilersaarut 1C8-5, Nuup 

illoqarfiata qeqqa, Kommunalbestyrelsimit 

akuersissutigineqarpoq, taamaalillunilu Nuup 

illoqarfiata qeqqani pisuinnaat aqqutaata Ima-

nerup aamma Naapittarfiup avatangiisai pit-

sanngorsarneqarput taannalu qiterisaqarfiup 

aqqissorneqarnerani pingaarnernut ilaaler-

sinneqarluni aammalu Nuup illoqarfiata qeq-

qani niuertarfiit pisinniarfiillu pitsaasumik 

uummaarinnerusumillu inerisarneqarsinnaa-

nerat periarfissiuunneqarnissaat qulakkeerne-

qarluni. 

Pilersaarutit uku, Kommunimut pilersaarut 

2005 – 2014-imi anguniarneqartut assigalugit, 

Nuup qeqqani nutaamik centeriliortoqarsin-

naaneranik periarfissiuussinissaq Kommunal-

bestyrelsimit kissaatigineqarpoq. 

Illoqarfiup ilaanut pilersaarummi kingullermi 

1C12-6-imi, Kommunimut pilersaarummut 

tapiliussartalik nr. 10, Nuup illoqarfiata qeq-

qani pisuinnaat aqqutaanni ataatsimoortunik 

niuertarfeqarfimmik pilersitsisinnaaneq am-

maanneqarpoq. Illoqarfiup ilaanut pilersaaru-

tissatut siunnersuummi Katuap avannaata 

tungaani qulisamik qiterisaqarfiliortoqassasoq 

siunnersuutigineqarpoq.  

Illoqarfiup ilaanut pilersaarummi aamma I-

manerup ersarissarneqarnissaa periarfis-

saatinneqarpoq, tamaani illorsuit portusuuliat 

inissinneqarsinnaasunngortinneqarlutik. Illo-

qarfiup ilaanut pilersaarummi illorsualiorto-

qassasoq portusuuliamik inissiartalersukka-

mik siunnersuutigineqarpoq, taannalu aqqu-

sernup Katerittarfik Amisut, Hotel Nuuk, Qul-

lilerfik kiisalu Jagtvejimi illorsuit portusuuliat 

marluk ingerlaarfiisa isuanni inissinneqarsin-

naasoq.  

Figur 1 aamma 2 takukkit. 

 

Figur1) Imanermiit aqqut, Aqqusinersuatoqaq, kuja-

taata tungaaniit Jagtvejimiit avannamut Katuap tu-

ngaani illoqarfimmi portusuulianit ersarissarneqartoq 

Figur 2)Imanermi illorsuarmit portusuuliassamiit 

Qullilerfimmut aamma Hans Egedip oqaluffianut. 

Illoqarfiup ilaanut pilersaarummi kingullermi 

illorsuup portussusissaa portunerulersinne-

qarpoq annerpaamik quleriit 11-nngorlugit, 39 

meteritut portussuseqarsinnaanngorlugu. 

Taamatut iliornikkut illorsuup aminnerunissaa 

aamma Imanermiit aqqusernup aallartinnerani 

ersarinnerulernisaa qulakkeerneqassaaq.  

Portunerulersitsinerup kommunimut pilersaa-

rummut nutaamik tapiliussaliortoqarnissaanik 

piumasaqaatitaqarpoq. 

Kommunimut pilersaarut una suliarineqarpoq 

nunaminertamik atuinerup allanngor-

tinneqarnissaa, tassalu napasuliami inissiat 

inissianngortinneqarnissaat/ allaffeqarfinngor-

tinneqarnissaat, kiisalu biilinut inissiisarfiit 

amerlisinniarlugit immikkoortup ilaa 4 mete-

rinik annertuninngortinneqarpoq. 

Allannguinerup malitsigissavaa illorsuarmi 

quleriit 11-niit 10-nut ikilisinneqarnissaat, 

taamaattorli suli portussusissaa 39 meterius-

saaq. 

Nunaminertamik atuinerup allanngor-

tinneqarneranut peqatigitillugu aamma nunap 

iluatigut Namminersorlutik Oqartussaqarfiup 

ullumikkut allaffeqarfia aamma illor-

sualiassap napasuliartaani allaffeqarfissamut 

atassusiisoqassaaq. 

Pilersaarusiorfik  
Kommunimut pilersaarummut tapiiussaqar-

fiup killeqarfia. 

Immikkoortup ilaata avannamut H. J. Rinks-

vej killigitinneqarpoq, kangimut Narsarsuarmi 

inissiat Blok 1, kujammut Kuussuaq kimmul-

lu Namminersorlutik Oqartussat allaffeqarfiat, 

taanna ilanngussaq 1-imi takuneqarsinnaavoq. 

Immikkoortup ilaa 2,7 ha-it missaannik an-

nertussuseqarpoq Nuullu illoqarfiata qeqqani 

inissisimalluni. 

Sanaartukkat 

Pissutsit pioreersut 

Sumiiffik ullumikkut kulturikkut illor-

suarmik Katuamik allanillu illunik pisi-

niarfiusunik mikinerusunik sanaartorfiuvoq 

kiisalu ilagiit illuat aamma tamaaniilluni. 

Taakku saniatigut sumiiffik Nammi-

nersorlutik Oqartussat eqqaata saava, Katuap 

saava Imanerullu ilaa, H. J. Rinksvej Kuus-

suullu akornanni illoqannginnersaqarpoq. 

 

 Katuaq, ullumikkut. 

Eriagisariaqartut ingitserinerlu 

Sumiiffimmi illunik allanngutsaaliugaqaranilu 

eriagisariaqartoqanngilaq. Kommunimut pi-

lersaarummi illoqarfiup naapertuuttumik ine-

riartorinneqarnissaa pitsaanerulersinniarlugu 

illut mikinerit ingitserneqarsinnaanerat periar-

fissaqarpoq aamma H. J. Rinksvej atuarlugu 

illoqarfiup aamma Nuup saavanut ataqatigiis-

sumik isikkiveqartinniarlugu.  

Immikkoortup ilaata avatangiisai  

H. J. Rinksvejip avannaata tungaani inissiat 

suliffeqarfiillu ipput 1-2-nik quleriillit. Imane-

rup kitaani Namminersorlutik Oqartussat ul-

lumikkut qitiusumik allaffeqarfiat inissisima-

voq. Katuap kujataata tungaani Nuup illoqar-

fiata qeqqa ippoq, annerusumik pisiniarfeqar-

fiusoq, kangiatalu tungaani inissiarsuit Nar-

sarsuarmi ipput 4-nik quleriillit, taakkunannga 

qaninnerit ukiuni aggersuni ingitserneqartus-

satut aalajangigaapput. 

Nunap ilusaa nunataalu  

Pilersaarusiorfimmi Nuup illoqarffiata qeqqa-

ta ilaa ippoq, tamanna assigiinngitsunik a-

ngissusilinnik pitsaassusilinnillu siammasis-

sunik sanaartorfioreerpoq. Immikkoortoq nar-

saamaniuneruvoq kujataatalu tungaa qatsiar-

tuuvoq illoqarluni, qaqqaq H. J. Rinksvejip 

avaannata tungaaniippoq. Immikkoortumiit 

kimmut imammut aamma kangimut Quassus-

suarmut malunnaateqarluartumut isikkiveqar-

poq.  

Pilersaarutip siunertaa imaa-
lu  
Kommunimut pilersaarummut tapiliussami 

ataatsimoortumik pisiniarfissuaqarfimmik 

portusuuliamik qulisamik allaffeqarfiusumillu 

aamma/imaluunniit inissiaqarfiusumik sanaar-

tornissaq siunertarineqarpoq.  

Kommunimut pilersaarummut tapiliussami 

sanaartukkanut tunngasunik aalajangersaaneq 

aamma Sanaartorfissat siunissami sanaartor-

nissami killiliussanik aalajangersaasut taama-

tullu attaveqaasersuutinut soorlu aqqusinernut 

biilinullu inissiisarfinnut tunngasut.  

Atuineq agguataarinerlu  

Ilanngussami 1-imi figur 3-milu takutinneqar-

tutut Kommunimut pilersaarummut tapilius-

sami sumiiffik ataatsimoortinneqarpoq im-

mikkuualuttunut sisamanut agguataagaalluni; 

A, B, C aamma D.  

 

Figur 3) Pissutsit pioreersut, immikkoortup ilaa aam-

ma immikkuualuttut aappaluttumik nalunaaqutsigaap-

put. 

Immikkuualuttoq A ataatsimoorussanut, cen-

terimut allaffeqarfinnullu atugassanngor-

tinneqarpoq. Immikkuualuttumi A-mi immik-

kut sanaartorfissianik aggugaqarpoq taaneqar-

tunik A1-A2 aamma Imanerup ilaa, ilanngus-

saq 2 takuuk.  

Immikkuualuttumi B-mi ippoq Katuaq Imane-

rullu ilaa, sumiiffik Katuap allineqarnissaanut 

inniminnigaavoq kiisalu sanaartorfissaq Ka-

tuap centerissamut attavilernissaanut atorne-

qarsinnaasoq. 

Immikkuualuttoq C-mi Imanerup, Ka-

nukokap kiisalu Namminersorlutik Oqartussat 

akornanni illoqannginnersaq ippoq. 

Immikkuualuttumi D-mi Namminersorlutik 

Oqartussat eqqaanni illoqannginnersaq ippoq. 

Saniatigut killeqarfik pisuinnarnut atugassaq 

aalajangersaavigineqassaaq killeqarfillu atta-

veqaasersuinernut siunertalinnut atugassaq, 

aqqusinertut biilinullu inissiisarfik Z-imik 

taaneqartoq. 

Sanaartugaareersut ingitserneqassapput taa-

maalilluni Katuaq kisimi nunaminertamii-

lersinneqarluni siunissamilu sanaartornis-

samut pingaarnertut malittarisassanut tunnga-

viulissalluni. 

Kommunimut pilersaarummut tapiliussami 

aamma Imaneq pitsanngorsaaffigine-

qartussaavoq, pisuinnarnut aqqut ataqatigiis-

sinneqarluni, illoqannginnersaqarlunilu 

Namminersorlutik Oqartussat aamma Katuap 

saavanni. Tassa imaappoq, Katuaq saavani 

biilinut inissiisarfik biilillu aqqutaat aamma 

pisuinnarnut aqqut centerimik pilersaarusior-

fiup iluanut Z-mut nuunneqassapput. Ilan-

ngussaq 2 takuuk. 

Imaneq atuarlugu pisuinnarnut aqqusine-

qassaaq illoqannginnersalimmik, uninngaar-

filimmik, issiavilersukkamik, qullilersuk-

kamik kiisalu niuffaffeqarlunilu silami sas-

saalliiffiusinnaasumik. Sumiiffimmi piuinnaat 

aqqutaannut tunniunneqarsimasumi sanaartor-

toqarsinnaanngilaq. 

Sanaartugaq 

Sanaartugassap aamma Imanerup ilusaat Ka-

tuap illuliortaatsikkut ilusaanut naaper-

tuuttunngorlugit ilusilerneqassapput, aamma 

Katuap illoqarfimmi inissisimanera isikkualu 

mianereqqissaarlugu ilusilersuisoqassaaq. 

Ilanngullugu Imanerup oqaluttuarisaanermut 

attuumassuteqarnera eqqarsaatigineqassaaq, 

tassa Nuup saavaniit umiarsualiviup tungaa-

nut attaviliissuunera eqqarsaatigalugu. Taa-

maattumik sanaartugassaq Imanermut sammi-

tinneqassaaq Katuamut naleqqut-

tuutinneqarluni aamma portussutsimigut. Fi-

gur 4 takuuk. 

 

Figur 1) Sanaartugassaq Imanermut sammitin-

neqassaaq, soorlulu Katuap silataa portussusialu naa-

pertorlugit suliarineqarluni. 

Figur 2) Sanaartugassaq Imanermut sammitinneqas-

saaq Katuap ilusaanut portussusianullu naleqquttun-

ngorlugu. 

 

Centeriliassaq marlunnik quleriiussaaq katil-

lugit 13 meteriusunik. Illorsuaq portusooq 10-

11-nik qulereeqassaaq, allaffeqarfiit quleriinni 

8-ni/inissiat 9-t, centerip marlunnik quleriiu-

sup qulaani illutik, ataatsimut illorsuaq anner-

paamik 39 meterinik portussuseqassaaq. Illor-

suaq seqinermit saqqarneqarsinnaasunngorlu-

gu ilusilerneqassaaq. Allaffeqarfiit/inissiallu 

pitsaasunik isikkiveqartinneqassapput. 

Illu H. J. Rinksvejimiit tunuartinneqassaaq 

aqqusineq kangerlummut isikkiveqaqqullugu. 

Centeri silataanit Imanermit takuneqarsinnaa-

sunngorlugu suliarineqassaaq qulaatungaalu 

saviminermik allamilluunniit qalliutigineqar-

sinnaasumik oqitsumik qallerneqarsimassaaq.  

Norgip avannaani pisuinnaat aqqutaata qaller-

sorneqarsimanera assersuutigalugu. 

 

Pisiniarfiit Imanermut sammisut igalaavi saq-

qummersitsiveqassapput, taaku aqqusernup 

qaammaqqusersorneqarneranut uumas-

suseqarneranullu takussutissiisuussapput. Si-

lataani illoqannginnersaq ataatsimoorfittut 

atorneqassaaq, tamaani ilaatigut niuffaffeqar-

sinnaavoq, atornikuerniarfeqarsinnaavoq, ta-

kutitsisoqarsinnaalluni illoqarfimmilu nalliut-

torsiortoqarsinnaalluni. 

Centerip tamanut atortulersuutai pitsorluttunut 

issiavilinnillu assakaasulinnut atuisunit ator-

neqarsinnaassapput.  

Illorsuaq napasuliartalittut eqqarsaatigineqar-

toq pilersaarusiorfiup avannamut kimmut i-

suani sanaartorfissaq A2-mi inissinneqassasoq 

eqqarsaatigineqarpoq, illoqarfiup oqaluttuari-

saanikkut pingaarutaasa Imaneq atuarlugu 

aallartinnera takuneqarsinnaasunngorlugu. 

Taamatut inissiinikkut init kangerlummut 

qaqqanullu pitsaanerpaamik isikkiveqartinne-

qassapput. 

Angallannermut, aqqusinernut aq-
qusineeqqanullu tunngasut  

Aqqusineq biilinullu uninngasarfimmut tun-

ngasut  

Kuussuup aamma H. J. Rinksvejip akornanni 

centerip aamma Katuap tunuatigut aqqusine-

qassaaq biilinullu inissiisarfeqarluni. Nuna-

minertaq taanna Z-mik taaneqarpoq Centeri-

mukartut Katuamukartullu biiliisa inissinne-

qarnissaannut inissaqartitsilluni. 

Aammattaaq centerip naqqup iluani centeri-

mut allaffeqarfinnullu biilinut inissiisarfeqas-

saaq. 

Centerimi pisiniarfissuup nioqqutissanik as-

sartuisarfia naqqup iluaniissaaq H. J. Rinksve-

jimit isaariaqartoq. Pisiniarfiit allat nioqqutis-

sanik pilersorneqarnerat naqqup iluani inissii-

sarfikkoortinneqassaaq. 

 

Biilinut inissiisarfiup assiaqutaanik assersuut Nuummi 

Rådhusip eqqaaniittoq. 

H. J. Rinksvej atuarlugu nunaminertaq isikki-

vissatut pilersaarutip ilagivaa. H. J. Rinksvej 

sinerlugu biilinut inissiisarfik qajannaartsu-

mik, naasunik ujaqqanillu assiaquserneqas-

saaq. Ujaqqat ungerutissiamik qajannaallisak-

kamik assigisaanilluunniit assiaquteqartinne-

qassapput taakkulu minnerpaamik 1 meteritut 

portussuseqassapput. Assiaqusersuutissat 

Kommuneqarfik Sermersuumit akuerineqaq-

qaassapput. 

Imaneq 

Kuussuup aamma H. J. Rinksvejip akornanni 

Imaneq assigiiaartuutinneqassaaq ilusiler-

sorneqarneralu Kommuneqarfik Sermersooq 

suleqatigalugu pissalluni. Imaneq qalliuser-

sorneqassaaq atortulersorneqassallunilu 

Namminersorlutik Oqartussat illuannut, Ka-

tuamut centerip allaffeqarfiillu ataatsi-

moortutut isikkoqartinneqarnerannut tunnga-

viliisumik. Taamatut iliornikkut sumiiffik 

ataatsimoortutut isikkoqartinneqassaq. 

Siunissami Imanermi biilertoqarsinnaassan-

ngilaq aamma biilinik inissiisoqarsinnaanani. 

Tamatuma kingorna Imaneq H. J. Rinksvejip 

aamma Kuussuup akornanni illoqanngin-

nersaqassaaq pisuinnarnullu aqqutaalluni, 

pilersaarusiorfik G. 

Immikkoortup ilaani sanaartortitsisut ataa-

siakkaat Imanerup atortulersorneqarnerani 

aningaasartuutinik isumaginnittuussaapput. 

Katuap aamma centerip akornat pisuinnarnut 

ikaarfissiatut ilusilerneqassaaq. 

Kommunimi pilersaarusiorfik suleqatigalugu 

silami nunaminertanik ilusilersuisoqassaaq 

tamannalu Imaneq sinerlugu oqaluttuarisaa-

nermut tamarmut ataqatigiissutut isigineqas-

salluni. 

Centerimut illorsuarmullu aqqut 

Centerimut aqqutit pingaarnerit Centerip a-

vaannaa tungaaniit H.J. Rinksvejimit, Nam-

minersorlutik Oqartussat saavanni illoqan-

nginnersamut kangimullu bilinut inissiisar-

fimmut atasumik inissinneqassapput. 

Illorsuamut isaariaq pingaarneq paasiniaasar-

filerlugu immikkut centerimut Imanerner-

meersuunissaa pilersaarutigineqarpoq. Tama-

tuma saniatigut napasuliamut nunap iluatigut 

Namminersorlutik Oqartussat ullumikkut al-

laffeqarfissuannit attavilerneqassaaq. 

Pilersaarummut allamut tun-
ngatillugu inissisimanera  

Kommunimut pilersaarut 2005-2014 

Kommunimut pilersaarummut tapiliussaq 

Kommunimut siusinnerusukkut pilersaarum-

mut 10-mut naapetuutinngilaq, tassami tassani 

nunaminertamik atuineq inissianut atuinermiit 

inissianut allaffinnullu atuinermut allanngor-

tinneqarmat. Kommunimut pilersaarummut 

tapiliussaq una aqqutigalugu illorsuarmi allaf-

finnut napasuliammi allaffiliortoqarnissaa 

imaluunniit napasuliami inissialiortoqarnissaa 

siunertarineqarpoq. 

Siusinnerusukkut Kommunimut pi-
lersaarummut tapiliussaq/Illoqarfiup 
ilaanut pilersaarut  

Kommunimut pilersaarummut tapiliussap 

1C28-1-ip inaarutaasumik akuersissutigine-

qarneratigut aamma tamatuminnga saqqum-

miussinikkut Kommunimut pilersaarummut 

tapiliussaq nr. 10 aamma illoqarfiup ilaanut 

pilersaarut 1C12-6, Aantuukasik, atorunnaar-

sinneqarput. 

Teknikkikkut pilersuutit   

Innaallagissamut, imermut, kiassarnermut 

kuuffissuarnullu aqqutit nunap iluatigoortin-

neqassapput sapinngisamillu mianerineqassal-

lutik, aamma qaavisigut sanaartortoqassanngi-

laq imaluunniit assiaqutsiisoqarani. Inuk alla 

taakkuninnga allanngortitsissagaluarpat ta-

manna piginnittunut aningaasartuutaassanngi-

laq, aatsaallu pisinnaalluni piginnittumik siu-

nersioreernikkut piginnittullu ilitsersuutai 

malittarisassaallu malillugit pissalluni. 

Immikkoortumi teknikkikkut atortut inissin-

neqarsinnaapput, aamma immikkoortumi su-

miiffiup pilersorneqarneranut siammarteriviit 

ilanngullugit. Siammarterivimmik inissiineq 

Nukissiorfiit siunersiorlugit pissaaq. 

Kiassarneq   

Sanaartortitsisup/nunaminertamik atugassin-

neqartup oqartussaqarfiit allat akuersissutaat 

pisariallit pissarsiarinissai nammineq akisus-

saaffigai, soorlu attavilersinnissamut akuer-

sissut kiassariaatsimut sukkulluunniit akueri-

neqarsimasumut attavilersinnissaq. 

Imeq  

Sanaartugassaq pisortat imermik pilersuiviu-

taanit imermik pilersorneqassaaq. 

Imikoq  

Illut nutaat kommunip kuuffissuinut attaviler-

neqassapput. 

Imeq nunap qaavatigut kuuttoq illullu qalia-

niit kuuttoq kuuffimmut aqquserneqassanngi-

laq sanaartukanulli, aqqusinernut, aqqusineeq-

qanut, nunaminertanut sanaartorfiunngitsunut 

assigisaannullu illoqarfiup ilaanut pilersaaru-

siorfiusumi akornutaajunnaarsillugu aqquser-

neqassalluni – soorlu kussinernut kuuttussan-

ngortillugu. 

Eqqagassat 

Kommuneqarfik Sermersuup eqqakkat pillu-

git malittarisassai malillugit eqqakkat kater-

sorneqarnissaat immikkoortiterneqarnissaallu 

qulakkeerneqassaaq. 

Eqqakkanik immikkoortiteriviit atuisunut 

tikikkuminartumiitinneqassapput, aamma 

immikkoortumi atuisut ingerlaarfiini naaper-

tuuttumik inissinneqarsimassallutik. Immik-

koortiteriviit minnerpaamik ukununnga im-

mikoortiteriviusinnaassapput: 

Eqqakkat   

Ulorianaatillit (batteriit, qalipaatit, kemikaliat, 

qalipaatit qillertuusaniittut il.il.) 

Angisuunut (ikuallanneqarsinnaasut, ikuallan-

neqarsinnaanngitsut, elektronikkit aamma 

nillataartitsiviit/qerititsiviit assigisaallu). 

Igitanut inissiiviit akornuteqanngitsumik aa-

neqarsinnaasunngorlugit inissinneqassapput. 

Inissiiviusut aqqutaallu aputaajarneqar-

tassapput imaajaaneq ajornaquteqanngitsumik 

ingerlasinnaaqqullugu. 

Innersuussutigineqassaaq illup iluani igitanut 

eqqaaveqarfeqassasoq aammali assikkamik 

inissaqartitsisoqarsinnaavoq. 

Inatsisit pilersaarummut i-
naarutaasumik atuuttussat  
Kommunimut pilersaarummut tapiliussaq 

kommunalbestyrelsimit inaarutaasumik akue-

rineqareerpat tamanullu saqqummiunne-

qareerpat nunaminertat, illuutit sanaartukkallu 

kommunimut pilersaarummut tapiliussami 

ilaatinneqartut taamaallaat pilersaarummi 

aalajangersakkat malillugit atorneqarsin-

naapput sanaartorfigineqarlutilluunniit. 

Taamaattorli pisut ilaanni annikinnerussumik 

sanioqqutsinikkut immikkut akuersissute-

qartoqarsinnaavoq. Annerusumik sanioq-

qutsisoqassappat nutaamik kommunimut pi-

lersaarummut tapiliussamik pilersaarusior-

toqartariaqarpoq. 

Kommunimut pilersaarummut tapiliussami 

nunaminertat, illut sanaartukkallu piler-

saarummi taaneqartut pilersinneqartaria-

qavinnerannik malitseqanngilaq. 

Maannamut nunaminertanik, illunik sanaar-

tukkanillu eqqortumik atuineq ingerlaannar-

sinnaavoq. 

Tamanna ilaatigut ima isumaqarpoq, eqqor-

tumik nunaminertanik, illunik sanaartukkanil-

lu atuineq ingerlaannarsinnaasoq, akerlianik 

atuinerup allanngortinneqarnera imaluunniit 

nutaamik sanaartorneit kommunimut pilersaa-

rummut tapiliussamut akerliussanngillat. 

Piffissaq oqalliffiusoq akuer-
sissuteqarnerlu 
Siunnersuut, Kommunimut pilersaarummut 

tapiliussaq 1C28-1 piffissami 2010-mi fe-

bruaarip ulluisa aqqaneq-aappaaniit marsip 

ulluisa 26-ata tungaanut tamanit oqallisigine-

qartussanngorlugu saqqummiunneqarpoq. 

Piffissami oqalliffiusumi siunnersuummut 

oqaaseqaatit tallimat takkupput tamatumalu 

saniatigut Sanarfinermut Avatangiisinullu 

ingerlatsivimmit oqaaseqaatit ilanngunneqar-

put.  

Kommunimut pilersaarummut tapiliussaq 

Kommunalbestyrelsip 2010-mi apriilip ulluisa 

27-ani ataatsimmiinnermini kommuinmut 

pilersaarummut tapiliussaq pilersaarummut 

saqqummiunneqartumut sanilliullugu tullin-

nguuttunik makkuninnga  allannguutitalik 

akuersissutigaa: 

• Nassuiaammut, aalajangersakkanut nunallu 

assinginut ilanngussanut aaqqissuisoqarnikkut 

arlalinnik allannguisoqarpoq, nassuiaateqar-

toqarpoq ersarissaasoqarlunilu. 

Pilersaarut Nunatta Atuagaateqarfiani, kom-

munip nittartagaani www.sermersooq.gl-mi 

atuarsinnaavat imaluunniit kommunip innut-

taasunik sullissivianut imaluunniit Sanarfi-

nermut Avatangiisinullu ingerlatsivimmut 

oqarasuaatikkut 34 74 31-ikkut saaffiginnillu-

tit pissarsiarisinnaavat. 

 

 

 

http://www.sermersooq.gl-mi/

AALAJANGERSAKKAT  

Matumuuna Kommunalbestyrelse Inatsisartut 

pilersaarusiorneq aamma nunaminertanik a-

tuineq pillugit peqqussutaat nr. 11, 5. decem-

ber 2008-meersoq kiisalu kommunimi piler-

saarusiorneq nunaminertanillu atuineq pillugit 

nalunaarut nr. 7, 26. februar 2009-meersoq 

malillugit aalajangersaavoq. 

Aalajangersakkat ataatsimut aalajanger-

sakkanut aamma sukumiisunut avinneqarput. 

Allakkat innersuutillu sikingasumik allataap-

put. 

 
AALAJANGERSAKKAT 
PINGAARNERIT 

§ 1 Kommunimut pilersaarummut 
tapiliussami siunertarineqartut  

Kommunimut pilersaarummut tapiliussami 

siunertarineqartut: 

- Nuup illoqarfiata qeqqanik ineriartortit-

sinissamut ilanngullugu pisiniarfissuaq 

qulisaq naqqup ilua tamakkiisumik a-

torneqartussap periarfissiuunneqarnis-

saa qulakkiissallugu,  

- Centerimut atatillugu illorsuarmi inis-

siat allaffeqarfiilluunniit inissinneqar-

sinnaanerisa periarfissiuunneqarnissaat 

qulakkiissallugu, 

- Katuami aaqqissuunneqartartut amerli-

sarneqarnissaat aammalu filmertarfim-

mik, ataatsimeersuarfiusin-naasunik 

pikkorissarfiusinnaasunillu kisalu 

niuernikkut inuussutissarsiuteqarnernik 

pilersitsinnaaneq qulakkiissallugu, 

- Katuaq centerilu atassuserneqarsinnaa-

nerat qulakkiissallugu.  

- Centerissaq inissaqaq-qullugu illut B-

85, B-716, B-773, B-774, B-775 aamma 

B-795 ingitserneqarnissaat qulakkiissal-

lugu. 

- Imaneq, Kuussuup aamma H.J. Rinks-

vejip akornanni, uummaarissumik or-

nikkuminartumillu pisuinnarnut aqqusi-

niunissaa qulakkiissallugu, Samuel 

Kleischmidtip Aqqutaanit H. J. Rinks-

vejimut pisuinnarnut aqqummut atasu-

mik,  

- Katuap saava aamma Namminersorlutik 

Oqartussat isaariaa inissaqarluarnisaat 

qulakkiissallugu,  

- Kommunimut pilersaarummut tapilius-

sami anguniakkap, tassalu H. J. Rinks-

vej atuarlugu kangerlummut isikkive-

qartinneqarnissaa qulakkiissallugu,  

- Kommunimut pilersaarummut tapilius-

sami Imaneq atuarlugu Tasersuarmiit 

(Aqqaluks Plads) Jagtvejimi illorsualiat 

marluiit tungaannut ataqatigiissumik 

aqqutaanissaata siunertarineqartutut ma-

linneqarnissaa.  

§ 2 Kommunimut pilersaarummut 
tapiliussami immikkoortup ilai 
agguataarneqarneralu  

2.1 Immikkoortup ilaa Ilanngussami 1-imi 

takutinneqartutut killilerneqarpoq, 2,7 

ha-rillu missaani annertussuseqarluni.  

2.2 Ilanngussaq 1-imi takutinneqartutut 

immikkoortup ilaa immikkuualuttunut 

A, B, C aamma D-nut agguarneqarpoq. 

 

§ 3 Immikkoortup ilaata atorneqarne-
ra  

3.1 Immikkoortup ilaa ilanngussami 2-mi 

sanaartorfissatut oqaatigineqartuni inis-

sianut aamma centeritut siunertaqartu-

nut atorneqartussanngorlugu aalajanger-

sarneqarpoq, taakku niuertarfittaqassap-

put, neriniartarfeqarlutik taakkununnga-

lu quit toqqorsiviit aamma sullissiner-

mut atorneqarsinnaasut, kulturikkut siu-

nertanut, inuussutissarsiorfinnut anni-

kinnerusunut allaffiit, pisortat allaffe-

qarfii ilanngunneqassapput.  

Atorneqarnissaa pillugu aalajangersakkat 

allat sukumiinerusumik aalajangersakkani 

takuneqarsinnaapput. 

§ 4 Sanaartugaq  

4.1 Pilersaarusiorfiup iluani sanaartugaq 

illuliortaaseq, ilusaa, qalipaatit, ator-

tullu eqqarsaatigalugit ataqatigiissuus-

saaq. Silataata inaarutaasumik ilusiler-

sorneqarnera atortuilu kommunimit 

akuerisassanngorlugit nassiunneqas-

sapput. 

4.2 Ilanngussami 2-mi sanaartorfissatut 

oqaatigineqartuni taamaallaat sanaar-

tortoqassaaq. Taamaattorli siammarte-

rinernut, bilinik inissiinernut assigi-

saannullu tunngasunik mikinerusunik 

quiliortoqarsinnaavoq qulisaliisoqar-

sinnaallunilu. 

 

Sanaartukkap inissinnera silatimigullu isik-

kua pillugit aalajangersakkat sukumiisumik 

aalajangersakkani takuneqarsinnaapput. 

§ 5 Initussuseq 

5.1 Sanaartukkap annertussusissaa anner-

paamik 19.000 etagekvadratmeterinut 

aalajangersarneqarpoq, sanaartugaq 

6.300 kvadratmeteriussaaq. 

Sanaartukkap annertussusissaa pillugu aala-

jangersakkat allat sukumiisumik aalajanger-

sakkani takuneqarsinnaapput. 

§ 6 Illoqarfimmik nutarterineq ingitsi-

nerillu  

 

6.1 Kommunimut pilersaarummut tapi-

liussami siunertat inissaqartinniarlugit 

illut B-85, B-716, B-773, B-774, B-

775 aamma B-795, Ilanngussaq 1-mi 

oqaatigineqartutut ingitserneqarsin-

naapput. 

§ 7 Immikkoortup ilaani aqqusiner-
tigut angallaneq   

7.1 Immikkoortup ilaa Ilanngussaq 3-mi 

takutinneqartutut pisisartunut H. J. 

Rinksvejimiit aamma Kuussuarmiit bi-

linut isaarissat aqqutigalugit pilersaa-

rusiorfik Z-imut aqqusineqassaaq. 

7.2 Suliarinnittunut tamanut pisortanut 

saaffiginnittunut pitsorluttunut issi-

viannillu assakaasulinnik atuisunut 

appakaaffissanik pilersitsisoqassaaq. 

7.3 Pilersaarusiorfik G, ilanngussaq 2-mi 

takutinneqartoq, pisuinnaat aqqutis-

saattut atugassanngortinneqarpoq. Bii-

lerneq biilinillu inissiisarnerit inerteq-

qutigineqalersut nalunaarutigineqas-

saaq.  

7.4 Pilersaarusiorfik Z, ilanngussaq 2-mi 

takutinneqartoq, attaveqaasersuutinut 

atugassanngortinneqarpoq, soorlu aq-

qutissamut, aqqusinermut uninngasar-

fissatullu.  

7.5 Immikkoortumut assartuineq H. J. 

Rinksvejimiit appakkaalluni piler-

saarusiorfik Z-imut pissaaq, soorlu I-

lanngussaq 3-mi takutinneqartutut. 

Aqquserngit, aqqusineeqqat biilinullu unin-

ngasarfiit pillugit aalajangersakkat allat su-

kumiisumik aalajangersakkani takuneqarsin-

naapput. 

§ 8 Avatangiisit eqqarsaatigalugit 
piumasaqaatit nunaminertallu 
piumasaqaatitaqarfiusut 

8.1 Immikkoortup ilaani avatangiisinut 

pingaarnertut piumasaqaateqartoqan-

ngilaq imaluunniit piumasaqaatitaqar-

fiusunik nunaminertaqanngilaq. 

Avatangiisimut tunngasut sukumiisumik aala-

jangersakkani takuneqarsinnaappput. 

§ 9 Eriagisariaqartut ilisarnaataat 

9.1 Sumiiffimmi eriagisarianik peqarto-

qanngilaq. 

AALAJANGERSAKKAT 
SUKUMIISUT 

§ 10 Immikkuualuttut atorneqarnerat 

Immikkoortup ilaa A 

10.1 Immikkoortup ilaani A-mi sanaartor-

fissat nutaat marluk atugassanngortin-

neqarput, A1-imik A2-millu taaguutil-

lit, ilanngussaq 2-mi takutinneqartut. 

10.2 Quleriinni ini alleq pisiniarfinnut, ne-

riniartarfinnut sullissivittalinnut kiisa-

lu allaffeqarfimmi paasiniaasarfittut 

taamaallaat atorneqarsinnaavoq. 

10.3 Nunap iluatigut naqqup iluliortoqar-

sinnaavoq.  

10.4 Sanaartorfissaq A1 centerimik inger-

latsinermut allanullu atugassanngor-

tinneqarpoq. 

10.5 Sanaartorfissami A2-mi portusuumik 

allaffeqarfittut inissiatullu atorneqar-

sinnaasumik illorsualiortoqarsinnaa-

voq.  

10.6  Pisiniarfimmut aamma neriniartarfim-

mut atatillugu pujooriviliortoqarsin-

naavoq aamma neqaarniarfeqarsinnaa-

voq aamma/imaluunniit assingajaanik.  

Immikkuualuttoq B 

10.7  Sanaatorfimmi B-mi Katuamut atasu-

mik marlunnik quleriimmik sanaarto-

qarsinnaavoq. 

10.8  Ilanngussaq 2-mi takutinneqartutut 

immikkuualuttoq B Katuap kujammut 

kangimut allineqarnissaanut innimin-

nigaavoq. Katuaq allineqarpat immik-

kut immikkoortup ilaa immikkuualut-

tumut pilersaarusiorfigineqartariaqar-

lunilu nutaamik kommunimut pilersaa-

rummut tapiliussamut pilersaarusior-

neqartariaqarpoq. 

Immikkuualuttut C aamma D 

10.9 Sumiiffiit C aamma D niuffaffittut 

illoqannginnersaatut assigisaannullu 

atugassanngortinneqarput. Sanaartor-

neq inerteqqutaavoq, utaqqiisaasumilli 

tuniniaaviit inissineqarsinnaapput. 

Taamatut iliornissamut nunaminerta-

mik atugassinneqarnissamik tamatigut 

qinnuteqartoqartassaaq. 

10.10  Illoqannginnersani taaneqartuni Ima-

nerup atasuinnaanera ilusaalu eqqar-

saatigalugit kommune suleqatigalugu 

allannguisoqassaaq kusassasoqarlunilu 

suliarlu kommunimit akuersissutigine-

qassaaq. 

10.11 Immikkoortup C-p kujataa tungaa bii-

linut bilinut inissiisarfittut, Kanuko-

kap, B-1802, kisimi atorsinnaasaanut, 

atugassanngortinneqarpoq. 

Pilersaarusiorfiit  

10.12 Pilersaarusiorfik G, ilanngussaq 2-mi 

takuneqarsinnaasoq, pisuinnaat aqqu-

taattut atugassanngortineqarpoq. Sa-

naartorneq inerteqqutaavoq, tuniniaa-

viilli inissinneqarsinnaapput. 

10.13 Pilersaarusiorfik Z, ilanngussaq 2-mi 

takutinneqartoq, biilinut inissiisarfittut 

biilinillu aqqusaagassatut atorneqar-

sinnaavoq. Annikitsumik qulisaliorto-

qarsinnaavoq, nioqqutissanik assartui-

nermi usingiartarfik aamma naqqup i-

luata tungaa qulineqarsinnaapput.  

§ 11  Sanaartukkap annertussusia 
inissisimaneralu  

11.1 Ilanngussami 2-mi takutinneqartutut 

sanaartorfinni A aamma B-mi taamaa-

laat nutaanik sanaartortoqarsinnaavoq. 

11.2 Ilanngussami 2-mi takutinneqartutut 

sanaartukkat nutaat inissinneqassap-

put. 

11.3  Ilanngussaq 2-mi takutinneqartutut 

sanaartugaq annerpaamik portussusi-

lerneqassaaq. Katuap natia aallaaviga-

lugu illu uuttortarneqassaaq. 

 

Sanaartorfissaq A1: nunamiit qaliata 

killinganut portussuseq 34,8, illup por-

tussusia 13 meter.  

Sanaartorfissaq A2: nunamiit qaliata 

killinganut portussuseq 61,3, illup por-

tussusia 39 meter. 

Sanaartorfissaq B1: nunamiit qaliata 

killinganut portussuseq 32, illup por-

tussusia 10 meter. 

11.4  Ilanngussaq 2-mi sanaartorfissami B1-

imik taaneqartumi Katuap tamanut 

ammasortaani, kiisalu kulturimut tun-

ngasunut allaffeqarfinnullu atatillugu 

tikinneqarsinnaasumik Katuamut atas-

susiisoqarsinnaavoq. Atassusiisoq o-

qitsuussaaq Katuallu pilersaarusiorne-

qarnera isikkualu aallaavigineqassap-

put.  

11.5 Atortut teknikkimut tunngasut, soorlu 

siammarterivik assigisaalu sanaartor-

fissaq A1-imi inissinneqassapput illu-

mullu ilaatinneqarlutik. 

11.6 Ilanngussaq 2-mi sanaartorfissatut 

takutinneqartumi illuliortoqarsinnaa-

voq, sanaartorfissat pisuinnaat aqqu-

taannut Imanermut killingani, portus-

sutsimigut aamma Katuap silataata 

portussusianut naleqqussagaassaaq. 

Illup aniinganersai  

11.7 Ikuallattoqartillugu qimaaffissiat assi-

gisaallu pisuinnaat aqqutaata tungaa-

nut inissinneqassanngillat. 

11.8 Illorsuaq immikkoortup ilaani A2-

miittup silataa sivingatinneqarsin-

naavoq. 

Nioqqutissanik assartuivik biilinullu inissii-

sarfik immikkoortumi Z-mi inissisimatinne-

qassapput. 

§ 12 Sanaartukkap silatimigut isikkua  

Silataa  

12.1 Sumiiffimmi sanaartukkap silatimigut 

isikkua qaamasuutinneqassaaq atortui-

lu igalaaminiullutillu saviminiullutik. 

12.2 Illumi ini allermi sullitanut isaariaq 

alloriusaqartinneqassanngilaq. 

12.3 Majuartarfiit usingiarfiit/portunersat 

illup ilaatut suliarineqarsimassapput.  

12.4  Illup silataa igalaaminiutinneqassaaq, 

savimineq, qisuit ujaqqalluunniit qal-

liutigineqarsinnaapput.  

12.5  Silataata ilaa (1/3-imit annikin-

nerusoq) atortunik allanik qalipaatilllu 

allat atorlugit suliarineqarsinnaavoq. 

12.6 Init silataasa allersaat Imanermi pi-

suinnaat aqqutaannut killillit akimut 

ersittunik igalaaminiussapput, tassa al-

liup silataata minnerpaamik 80 %-ia. 

12.7    Illup silatai matullugit assiaqutsersor-

neqassanngillat. Savimerngilli igalaa-

sartuujusat akuerineqarsinnaapput. 

12.8 Igalaat matullu igalaallit nipititsivigi-

neqaratillu inngianartuussanngillat. 

12.9 Immikkoortup ilaani sanaartukkat nu-

taat tamarmik sannamikkut, atortu-

mikkut qalipaasersorneqarnermikkullu 

assigiiaartinneqassapput.  

12.10 Kommunimut pilersaarusiorfimmi 

illup silataa qullernik seqersertak-

kanik assigisaannilluunniit pilersorne-

qassanngillat. 

12.11 Igalaanut alanngittaatit igalaat qulaa-

niitiinnarneqarsinnaapput siaartagaal-

lutillu. 

12.12 Qulisaasinnaasut illumut ilaatinneqas-

sapput. 

Toqqaviit  

12.13 Toqqaaviliat annerpaamik 1,0 meteri-

mik portussusilerneqarsinnaapput. 

Taamaalillutik naqqup iluaasinnaasut 

nuna pissutigalugu tamakkiisumik i-

laannakortumilluunniit assiaqutaqan-

ngitsut illup silataatut suliarineqarsin-

naaniassammata. 

12.14 Toqqavik 1,0 meterinit portuneruppat 

portunersaa silataanut atortut assingi-

nik suliarineqassaaq. 

Illup qaavi  

12.15 Illup qaavi 4-25 gradinik sivingatinne-

qarsinnaapput. 

12.16 Illup qaavi pappiliarsuarnik ima-

luunniit saviminernik inngiananngit-

sunik qallersorneqarsimassapput. 

12.17 Illup qaavi naatsiiviusinnaapput su-

kisaarsarfiullutillu. 

Illup qaavata aniinganera 

12.18 Illup qaavata aniinganera, illup sila-

taanut vinkelimik uuttorlugu, 50 cm-

it sinnerlugit aniingatinneqassanngi-

laq.  

Seqinisaatit 

12.19 Seqinisaataasinnaasut eqqaamiunut, 

akilinut saneqquttunulluunniit inn-

giasutsitsissanngillat qalialu atuarlu-

gu ikkunneqassapput. 

Illup qaavini igalaat  

12.20 Illup qaavini igalaat ataatsimoortun-

ngorlugit inissinneqassapput. 

Silaannarissarfiit  

12.21 Illup qaavini silaannarissarfiit illup 

sinaaniit minnerpaamik 3-meterinik 

ilorpasinnerutinneqassappput. Si-

laannarissarfik  illup qaavani 0,5 me-

terinit portunerussanngilaq. Silaanna-

rissarfiup motoria illup qaavanut sila-

taanulluunniit inissinneqassanngilaq. 

12.22 Teknikkimik atortulersuutaasinnaa-

sut illup qaavinut inissitat matune-

qarsimassapput illullu ilaatut suliari-

neqarsimassallutik.  

Allagartat  

12.23 Suliffeqarfinnut attuumassuteqartut 

illumilu inisimasut kisimik allagar-

tamiitinneqarsinnaapput. 

12.24 Allagartarsuit ataavartut suliffeqar-

fiup aqqanik attuuffianillu taamaal-

laat nalunaarutiginnittuussapput. 

12.25 Allagartarsuit illup silataanut naleq-

qussarneqarsimassapput illuliortaa-

serlu eqqarsaatigalugu ataatsimut i-

sikkuanut aamma ilaatinneqarlutik. 

12.26 Allagartarsuit ussassaarutillu tamak-

kiisumik ilaannakortumilluunniit il-

lup ilusilersorneqarneranik assiissan-

ngillat, soorlu assersuutigalugu matut 

igalaallu silarliit qallerneqarsimas-

sanngillat allatulluunniit assiaqutser-

neqarsimassanatik. 

12.27 Isumannaallisaanermut allagartalius-

sat aamma suliffeqarfiup allagartar-

sui isumannaallisaanermi malittari-

sassat atuuttu malillugit siammarteri-

vinni illuaraasuni assigisaannilu ik-

kunneqarsinnaapput. Illup atorneqar-

nera malillugu ussassaarisoqarsin-

naallunilu allagartarsualiisoqarsin-

naavoq. 

§ 13 Aqquserngit, aqqusineeqqat bii-
linullu inissiisarfik 

13.1 Biilit biilinut inissiisarfimmiitinneqas-

sapput naqqulluunniit ataani biilinut 

inissiisarfimmiitinneqassallutik. 

13.2 Biilinut inissiisarfiit pisariaqartinne-

qartut pilersaarusiorfiusup iluani taa-

matut atugassanngortinneqartuni ima-

luunniit naqqup iluani pilersinneqarsi-

massapput. 

13.3 Biilinut inissiisarfiit imatut amerlassu-

silerneqarput: 

 

- allaffik 50 m
2
 inissiisarfik 1. 

 

- aalajangersimasunik pisiniarfiit, i-

nuussutissarsiuteqarfiit annikinnerit, 

neriniartarfiit assigisaallu 50 m
2
-imut 

inissiisarfik 1. 

 

- ulluinnarni atortussanik niuertarfiit, 

kioskit, grillit, filmertarfik ataatsimiit-

tarfiillu 25 m
2
-imut inissiisarfik 1. 

13.4 Bilinut inissiisarfinnut aqqutit 7 mete-

rinik silissuseqassapput bilillu qiver-

nertut iluseqarlutik inissiisarfimmiis-

sinnaassapput. 

13.5 Ilanngussaq 3-mi takutinneqartutut 

Kommuneqarfik Sermersuup aalaja-

ngersagai malillugit biilinut inissiisar-

filiortoqassaaq.  

§ 14 Nunaminertat sanaartorfiunngit-
sut  

14.1 Sanaartornerbu illunillu atuinerni nuna 

innarligaq ilusaatut ilerseqqinneqas-

saaaq. 

14.2 Nunaminertat sanaartorfiunngitsut 

sunilluunniit sivisunerusumik inissii-

viussanngillat. 

14.3 Nunaminertat sanaartorfiunngitsut, 

assiaqutsiussat aamma aqqusernup a-

tortui, sanaartorneq pissutigalugu ase-

rorneqartut ilusaattut ilerseqqinneqas-

sapput. 

Nunaminertat sanaartorfiusussaanngitsut 

14.4 Nunaminertat sanaartorfiusussaanngit-

sut allatullu atugassatut atugassan-

ngortinneqanngitsut taamaallaat ataat-

simoorullugit atugassatut atorneqarsin-

naapput. 

14.5 Nunaminertani sanaartorfiunngitsuni 

atortut (issiaviit takisuut, eqqaaviit, al-

lagartarsuit sumiissusersiutit allallu) 

inissinneqarsimassapput nunaminer-

tami tamanut ataatsimoorussassatut a-

tugassanngorlugit. 

15 Eqqaaviit  

14.6 Nutaamik sanaartornermi eqqaaviler-

fiit eqqakkanullu containerit nunami-

nertaq pisariaqartinneqartoq atugas-

sanngortinneqarsimassaaq. 

15 Aqquserngit qalliusernerat 

14.7 Aqquserngit, aqqusineeqqat, ikaar-

tarfiit, illoqannginnersat aneerfissallu 

imaattunik atortoqartinneqassapput: 

asfalt qernertoq, ujaqqanik flisiliat 

aamma cementimik flisiliat.  

 Imanermi pisuinnaat aqqusernat Nam-

minersorlutik Oqartussat eqqaanni qal-

liusersuutigineqartut assinginik qaller-

sorneqassaaq. 

 Qalliutit ilusaallu kommunimit akuer-

sissutigineqassapput. 

§ 15 Teknikkimut atortut  

15.1 Sanaartukkat nutaat pisortat innaalla-

gissamut, imermut kuuffissuarnulu 

aqqutaataannut imaluunniit nukissiuu-

tinut avatangiisinut navianaataanngit-

sunut soorlu seqinisaatinut, nunap 

kiaanut il.il. attavilerneqassallutik.  

Sanatitsisup/nunaminertamik atugassinneqar-

tup nammineq oqartussaqarfiit akuersissu-

taannik piniarnissaq akisussaaffigivaa, soorlu 

attavilersinnissamut akuersissut, kiassariaat-

simut sukkulluunniit atuuttoq. 

15.2 Imikoq tamarmi kuuffissuakkoortin-

neqartassaaq. Nunap qaavata imertaa 

kuuffissuakkoortinneqassanngilaq ki-

siannili sanaartukkanut, aqqusinernut, 

aqqusineeqqanut nunaminertanullu sa-

naartorfigineqanngitsunut akornutaan-

ngitsumik kussiukkatigoortinneqassal-

luni. 

15.3 Teknikkimut atortulersuutit soorlu 

kuuffissuit, innaallagissamut imermul-

lu aqqutit taamaallaat nunap iluati-

goortinneqassapput. Aqqutit sapinngi-

samik ataqqineqassapput qallerlugillu 

sanaartorfigineqassanatik. Inuk alla 

aqqutinik allanngortiterissappat ta-

manna aqqutinik piginnittumut ani-

ngaasartuutaassanngilaq, aatsaallu pi-

ginnittumik siunersioreernikkut taas-

sumalu ilitsersuutai malittarisassaalu 

malillugit pissalluni. 

15.4 Sumiiffimmi teknikkimut atortut inis-

sinneqarsinnaapput, soorlu immik-

koortup pilersorneqarneranut siam-

marterutit. Siammarterutip inissinne-

qarnissaa Nukissiorfiit isumasioqatiga-

lugit pissaaq immikkoortullu ataatsi-

mut isikkuanut kusanaallisaataasumik 

inissinneqassanngillat. 

15.5 Kommunimut pilersaarummut tapi-

liussami aqquserngit aqqusineeqqallu 

qulliit atorlugit qaammaqqusersorne-

qassapput tamakkulu kommunimit a-

kuerineqarsimasussaapput. 

§ 16 Avatangiisimut tunngasut  

16.1 Igitat pillugit malittarisassat atuuttut 

malillugit nutaamik sanaartorfimmi igi-

tanut inissiivissamik aallertarfissamillu 

pilersitsisoqassaaq. 

16.2 Igitanik immikkoortiterivik katersuivil-

lu illup iluaniitinneqassaaq imaluunniit 

assiaqutserneqarsimasumiitinneqassa-

luni.  

16.3 Assiaqutsikkat avataanni containerinik 

inissiisoqarsinnaanngilaq. 

16.4 Eqqaavilerfiit ajornaquteqanngitsumik 

aallerfigineqarsinnaasumii-

tinneqassapput aammalu aputaajarne-

qartassapput allanillu assiaqusersorne-

qassanatik. 

§ 17 Piginnittut peqatigiiffiat 
 

Paragraffit uku taamaallaat immikkoortup 

ilaanut A-mut atortinneqarput  

17.1 Immikkoortup ilaani A-mi soqutigi-

sallit soqutigisaannik isumaginnittus-

samik peqatigiiffiliortoqassaaq. 

17.2 Immikkoortup ilaani piginnittut pigin-

neqatigiiffimmi tassani ilaasortaas-

sapput. 

17.3 Kommunimut pilersaarummut tapi-

liussami sanaartorfissat sanaartorfigi-

neqareerpata peqatigiiffik  pilersinne-

qassaaq. 

17.4 Peqatigiiffiup (aamma ukiumi) aqqu-

serngit, aqqusineeqqat nunaminertallu 

immikkoortup ilaata/immikkoortup i-

laani annikinnerusup iluaniittut aser-

fallatsaaliugarissavai peqatigiiffillu 

tamakku pillugit malittarisassiorsin-

naavoq. 

 

Peqatigiiffiup najukkani sumiinnera 

pillugu Kommuneqarfik Sermersooq 

ataavartumik ilisimatittassavaa. 

§ 18 Atuilernissamut piumasaqaatit  

18.1 Biilinut inissiisarfik § 12.3 malillugu 

pilersinneqassaaq. 

18.2 Atulersitsinnginnermi eqqakkanut 

tunngasut inissinneqareersimassapput, 

containerit imaluunniit poorsuit ator-

neqarnissaat inissinneqarnissaallu. 

18.3 Atulersitsinnginnermi imaarsaanermut 

pilersaarut akuerisaq aamma qalliuser-

suinissamut pilersaarut kommunimit 

pigineqassaaq. 

18.4 Nutaamik sanaartugaq allakkatigut 

pisortanit pilersuinermut attaviit akue-

risat pigineqartinnagit atulersinneqar-

sinnaanngilaq. 

§ 19 Illoqarfiup ilaanut pilersaa-
rummik aamma kommunimut pi-
lersaarummut tapiliussamik ato-
runnaarsitsineq  

19.1 Kommunimut pilersaarummut tapili-

ussap akuerisap 1C28-1, Aantuukasik, 

akuersissutigineqarneratigut illoqar-

fiup ilaanut pilersaarut atuuttoq 1C12-

6 kiisalu kommunimut pilersaarummut 

tapiliussaq 10, 10. novembari 2007-

imi akuerisaq atorunnaarsinneqarput. 

KOMMUNEQARFIK SERMERSOOQ
Sanarfinermut avatangiisinullu ingerlatsivik
Anlægs- og Miljøforvaltningen

Byggefelter og lokalplanzoner

KOMMUNEQARFIK SERMERSOOQ
Sanarfinermut avatangiisinullu ingerlatsivik
Anlægs- og Miljøforvaltningen

kipkote 61,3

kipkote 34,8

kipkote 32

1:1000

Sanaartorfissiaq A1; quleriit marluk annerpaamik 13 meterit.
Byggefelt A1; 2 etager maks.13 meter. 

Sanaartorfissiaq A2; quleriit 2 + 9 annerpaamik 39 meterit.
Byggefelt A2; 2 + 9 etager maks. 39 meter. 

Sanaartorfissiaq B1; quleriit marluk annerpaamik 10 meterit.
Byggefelt B1; 2 etager maks. 10 meter.

Killeqarfik Z, aqqummut biilinullu uninngassarfinnut killeqarfik.
Zone Z, tilkørsels- og parkeringszone.

Illoqarfiup ilaanut pilersaarusiorfiup/Lokalplansgrænse

Killeqarfik G, Imaneq/pisuinnaat aqqutaat.
Zone G, Imaneq/gågade.

Z

A1

A2

B1

G
Katuap alliffigisinnaasaa
/ Udvidelsesmulighed 

for Katuaq

Byggefelt A1; 2 høje etager maks.13 meter. 

